
З Калядамі і  Новым годам !
   Чалавек можа не зьвяртаць ўвагі на сваё

мінулае, пастарацца забыцца пра яго. Але
мінулае ніколі не забудзецца пра чалавека і
будзе заўсёды нагадваць пра сябе.

Мінае 2003 год. Людзі сьвяткуюць Божае На-
раджэньне, сустракаюць Новы год і спадзяюц-
ца, як заўсёды, што наступны год будзе лепшым,
прынясе ім посьпех і дабрабыт. Але гады толькі
працягваюць тое, што было раней. Яны яшчэ
больш уцягваюць у зробленыя памылкі, аддаля-
юць ад той дарогі, на якую калісьці мог павяр-
нуць. Але яны ж памнажаюць і тое, што ўдалося
зьдзейсьніць. Само сабой надыход-
ны год нічога не зьменіць у жыцьці
чалавека. Гэта чалавек, калі зазірне
ў мінулае, прааналізуе яго і зробіць
адпаведныя высновы з пражытага,
можа штосьці зьмяніць.

   На жаль, глядзець у мінулае
ня так проста. Ды і ня ўсім хо-
чацца. Там безьліч памылак, нязь-
дзейсьненых мараў, незрэалізава-
ных мажлівасьцяў. І ўсё ж буду-
чыня ёсьць толькі ў таго, хто доб-
ра помніць сваё мінулае.

   У беларусаў, стагоддзямі
зьнішчалі гістарычную памяць.
Зьнішчалі пасьлядоўна і мэтна. А
тое, што зьнішчыць было немаж-
ліва, стараліся перайначыць па-
свойму. Пад час Савецкага Саюзу
нас стараліся пераканаць у тым,
што беларуская гісторыя пачала-
ся толькі пасьля Кастрычніцкай
рэвалюцыі. А вось цяперашнія
ідэёлягі-янычары, нават перасягнулі сваіх на-
стаўнікаў. Сёньня яны разглядаюць нашую
гісторыю ўжо толькі з другой сусьветнай вай-
ны. І зноўку ўсё перайначваюць, перарабля-
юць, перакройваюць... Каб толькі мы нічога
ня памяталі, каб толькі нацыя нічога ня ўспом-
ніла. Бо тады ім больш не валадарыць над намі.
Вось, нават цэлы тыдзень выходных людзям
не пашкадавалі. Ад Новага году, і аж да сьвет-
лага Хрыстовага Нараджэньня. Гуляйце бела-
русы. А тое, што для праваслаўных гэты тыд-
зень ёсьць часам сама строгага посту, які трэ-
ба правесьці ў малітвах і роздуме, неяк “не
ўлічылі”.

   Пачуў ня так даўно ад свайго сябра адну
прыпавесьць. Зьберліся неяк чэрці, ды давай
раіцца, што ім зрабіць, каб людзі Бога вырак-
ліся. Думаюць, можа скажам, што Бога няма.
Але ж ужо гаварылі. Людзі не паверылі.
Можа, будзем цьвердзіць, што Бог кепскі.
Зноў жа, так ужо рабілі. Не атрымалася.
Урэшце пастанавілі. Зробім так, каб людзям
не было калі думаць пра Бога. Гэта сама дзей-
сны і эфэктыўны спосаб. Так і зрабілі. То
мітусьнёй людзям галовы задураць, то праб-
лемамі земнымі. Ну, а калі трэба, то і загу-

лам. Абы перашкодзіць чалавеку спакойна
пра галоўнае паразважаць. Глядзіш, неўза-
баве, беларускую гісторыю хутка будуць раз-
глядаць толькі з моманту прыходу да ўлады
ППРБ. І дадуць нам тады цэлы месяц на за-
гул. А мо і ўвесь Вялікі Пост. Абы не пры-
помнілі, што мы Беларусы, што маем сваю
гісторыю, мову, традыцыі.. .  Най перш
Хрысьціянскія. Што нашыя продкі заўсёды
змагаліся за сваё. За сваю краіну, за сваю зям-
лю, за тое, каб людзьмі звацца. Што гісто-
рыя дала нам зноў шанец быць незалежнымі,

быць сабой. І што гэты шанец трэба ашчад-
жаць. Бо другога можа і ня быць. Ды і непат-
рэбен другі. Бо другі шанец - гэта толькі маж-
лівасьць зрабіць тыя ж самыя памылкі.

   2003 год прайшоў для беларусаў пад
жорсцкім уціскам з боку Расеі. Усё ім чагосьці
ад нас трэба. То рублёвую зону падавай, то
газавыя трубы, то ўходжаньне ў склад імпэ-
рыі губернямі, ці неяк па іншаму. Пакуль што
не атрымалася ніяк. Будзем спадзявацца, што
і не атрымаецца. Але, на вялікі жаль, гэтыя
працэсы ішлі бяз гучнага голасу апазыцыі.
Нібы яе і не існуе. Ці можа апазыцыя цяпер
ня мае ўжо аніякай пазыцыі? Раней кожны
свой крок апазыцыя разглядала з гледзішча,
як гэта паўплывае на незалежнасьць і умаца-
ваньне беларускай дзяржаўнасьці. Зараз та-
кое ўражаньне, што пра гэта мусіць думаць
нехта іншы. Ў апазыцыі свае праблемы –
выбары, выбары і яшчэ раз выбары. З году ў
год усё тое самае. І вынікі тыя самыя. Можа
спыніцца і падумаць? Можа штосьці ня так
робіцца? Можа прыйшоў час памяняць сцэ-
нар дзеяньняў? Ніхто, акрамя нас самых, не
падумае за нас. Калі мы не адбаронім нашай
Дзяржавы, ніхто гэтага ня зробіць за нас. Бо,

калі соль траціць якасьць, нічым яе не адновіш.
   Расея не зьбіраецца пакідаць нас у спа-

коі. І хоць ня можа ўпарадкаваць  сваю тэ-
рыторыю, ацяпліць свае гарады, даць сьвят-
ло і цяпло ў свае кватэры, лезе пішчом да
іншых. Зямлі ёй усё мала. Вайна ў Ічкерыі
яе нічому не навучыла. Так ёй прывабныя
Беларусь ды Ўкраіна, што пра іншае нават
думаць ня можа. Ну, то хай і ня думае. Хут-
чэй разваліцца.

   А вось Эўропе гэты год прынёс чарго-
вае шыраньне. Былыя рэспублікі сацыялі-

стычнага лягеру далучаюцца да
Эўразьвязу. У іх свае праблемы.
Свая “рублёвая” зона, свае вой-
ны. Ніяк сьвет ня можа наву-
чыцца жыць паводле натураль-
най лёгікі. Свая дзяржава, свае
нацыянальныя традыцыі, свае
каштоўнасьці. Усё прыдумва-
юць нейкія іншыя. А што тут
прыдумваць? Усё даўно прыду-
мана і падаравана чалавецтву.
Жывеце і не мітусецеся!

   Варта адзначыць, што для
беларусаў 2003 год, у пэўным
сэнсе, спраўдзіў многія мары і
жаданьні. Пераважна таму, што
беларусы вялікіх надзеяў на яго
і ня мелі. Папросту зразумелі
ўжо, што зь неба нічога задар-
ма ня валіцца. Жаданьні былі
сьціплыя. Толькі такія, якія мо-
гуць збыцца. Так-сяк год пра-
цягнулі, ды і 2004-ты сустрака-

ем не пад лясканьне маскоўскіх курантаў, а
па сваім, беларускім часе. Трохі пазьней,
чым на ўсходзе, і трошкі раней, чым на за-
хадзе. Цэнтар Эўропы ўсё ж. Так і мусіць
быць. Хай так і застанецца назаўсёды. Наша
Эўропа – Беларусь. Будзем яе шанаваць і ба-
раніць. Будзем за яе змагацца.

   Пажадаем, каб наступны, 2004-ты год
прынёс нашай Радзіме спакой і стабіль-
насьць, паразуменьне ў нашых сем’ях, даб-
рабыт нашым людзям і веліч нашай нацыі.
Каб наступны год мы сустракалі пад сьвя-
тым для нас бел-чырвона-белым сьцягам і
неўміручай Пагоняй, каб кіраўнік дзяржа-
вы віншаваў нацыю на нашай мове, каб Ус-
ход застаўся на ўсходзе, Захад на захадзе, а
цэнтар Еўропы там, дзе і належыць быць –
у Беларусі.

   З Нараджэньнем Хрыстовым і Новым
годам Вас, шаноўныя чытачы. Хай у 2000-
ым зьдзейсьняцца вашыя мары і надзеі. Хай
падаруе ён нашай нацыі мудрасьць і муж-
насьць, ды пазбыц ца ад н епатрэбн ай
мітусьні. Хай скіруе нас на адзіна слушны
шлях, і дасьць сілы ісьці па ім.

Віктар Сазонаў

( п а м і ж  З а х а д а м  і  Ў с х о д а м )

Цягам 2003 году «Свой Лад» зьмяшчаў надзённыя гутаркі зь ведамымі людзьмі, якія працу-
юць на глебе Беларускага нацыянальнага Адраджэньня. У апошнім нумары году прапануем ва-
шай увазе найбольш яскравыя выказваньні гэтых асобаў. Шчыра зычым усім нашым сябрам і
настаўнікам у новым годзе жыцьцёвага плёну, творчага натхненьня і дасягненьня сваіх мараў.

Ал якс а нда р А нтан юк
(Гародня), старшыня Га-
радзенскага  абласнога ад-
д зя л ень ня Бел а ру с каг а
Хэльсінкскага  Камітэту:
“Беларускія суддзі, у сваёй
бальшыні , выдатныя юры-
ст ы. Але ў  іх  па зы тыв і-
с та ў с ка е  мы с ь ле н ь не :
“ёсьць  закон, значыць , я
павінен яго выканаць, ёсьць  “дазваляльны” харак-
тар –  значыць  закон парушаны”. Я заўжды падаю
прыклад:  законы існавалі і ў нацысцкай Нямеччы-
не, выконваліся яны дасканала, акуратна, зь нямец-
каю пэдантычнасьцю. Закон трэба выконваць, але за-
кон таксама павінен быць  разумны.”

Але с ь Бе лако з (Гудзе ві-
чы), беларусазнавец , краяз-
навец , ствараньнік Гудзевіц-
кага  музэю:  “Трэба пастарац-
ца кожнаму на сваёй працы,
на тым месцы, дзе ён стаіць,
ціха і бяз ляманту рабіць сваю
патрыятычную справу. Менш
крыку, а больш справы. Так
трэба. Часам аднаго невяліч-
кага штуршка хапае, каб выз-

начыўся лёс чалавека, каб  ён абраў сабе правільны
кірунак сваёй дзейнасьці. І трэба змагацца за кож-
нага Беларуса. Мы мусім дапамагаць  адзін адному,
а не падстаўляць людзей.”

Яўген Вапа (Беласток), гра-
мадзкі дзеяч, журналіст, стар-
шыня Беларускага  саюзу ў
Польшчы: “Цікава, што беларусы
ў Польшчы часам забываюцца ў
якіх умовах яны яшчэ зусім ня-
даўна жылі і шмат на што гляд-
зяць вачыма сёньняшняга дня.
Прыкладам, моладзь праз экана-
мічную сытуацыю ў Беларусі ня
хоча ідэнтыфікавацца з сваёю ду-
ховаю Бацькаўшчынай. Гэта вял-
ікая  праблема. Для нас, беларусаў замежжа, важныя каш-
тоўнасьці беларускай незалежнай дзяржавы з нашаю ад-
вечнай сымболікай. Толькі гэта можа даць трывалае месца
ў Эўропе. Хочацца іх ня страціць, а ўмацаваць. Зразумела,
калі ня будзе моцнай духовай Бацькаўшчыны, нацыяналь-
ныя меншасьці і дыяспара выракаваныя на асыміляцыю.
Мы адчуваем такую пагрозу. Нам, па розныя бакі мяжы,
трэба разьлічваць перадусім на свае сілы і працу.”

Мікола Воран (Гародня), сяб-
ра Гарадзенскай  гарадзкой рады
БНФ: “Супраць нас працуе вельмі
вялікі прафэсійны апарат. Яго суп-
рацоўнікі атрымваюць заробкі, за-
кончылі спэцыяльныя ўстановы і
маюць неверагодна вялікія сродкі
і ідэаляг ічныя, і тэхнічныя, і ма-
тар’яльныя, каб уплываць  на гра-
ма дзт ва. У г эты х умова х н ам
вельмі цяжка працаваць. Мы адчуваем сябе бела-
рускімі патрыётамі, і мусім ў усякіх умовах змагацца
за нашую Бацькаўшчыну. Мы ведаем, што толькі на-
цыянальная ід эя можа вывесьці нас на сьветлы шлях,
і будзем працягваць сваю дзейнасьць.”

Мікола Лемяноўс кі (Га-
родня),  старшыня  Гарад-
зенскай  філі і  праваабарон-
ч а г а  ц э нт ру  “ В я с на ” :
“ Та м у  і  з м аг а н ь н е  і д з е ,
што   ёсьць  людзі  якія  ве-
раць . Мы мелі  лепшыя ва-
рункі  чым  Прыбалтыка ці
Ўсходняя  Эўропа. Але зас-
таліся   ззаду. Трэба выпраў-
ляць  сытуацыю. Рабіць сваю
Беларусь  д эмакратычнай за-
можнай краінай. Калі   даць

наш аму народу во льна   працав аць , ён с ваё сам
возьме. Ня  трэба яму ні  крэдытаў  ніякіх, ні  дапа-
мог і . Наш народ мае багаты патэнцыял і  ўсяго  да-
можацца сам. Але пакуль пэрспэктывы не суцяшаль-
ныя. Мы можам апынуцца ў  сярэднеазіяцкім выры-
янце, дзе ёсьць  толькі  султан, ага і паша.. .  Каб  так
ня  здарылася  трэба змагацца. І хай кожны сябе спы-
тае – “Хто  калі  ня  я? ”

Сяргей Мальчык (Гародня),
старшыня Гарадзенскай аб-
ласной  арганізацыі партыі
БНФ: “Праімпэрскія  расейс-
кія сілы і  ў  Беларусі, і  за яе
межамі , с прабую ць пав яр-
нуць  хаду г історыі. Але ім
гэта не ўдаецца. Беларусь на-
суперак усім іхным плянам
жыве. Моладзь, якая  сталее,
ня па м ят а е  п а дз е яў  1 99 1
году, але яна жыве ў незалежнай краіне. І кожны год,
толькі  самым сваім існаваньнем, Беларусь  набірае
моц, незалежна ад  дзеяньняў  сёньняшняга рэжыму
ці  бязьдзеяньняў яго апанэнтаў.”

Г р а м а д а  і  “ а б ’ я д н а н ц ы ”
Даны артыкул – аналіз стану рэчаў у Бела-

рускай Сацыял Дэмакратычнай Грамадзе ця-
гам астатніх гадоў, спроба вызначэньня сут-
насьці працэсаў, характэрных для бальшыні
беларускіх дэмакратычных партый. Аўтар
ёсьць сябрам Цэнтральнай Рады Грамады і на-
ўмысна ня згадвае аніводнага прозьвішча. Па-
першае, заангажаваныя і так пазнаюць сябе і
сваё месца, па-другое, больш важным падаюц-
ца ня дзеі канкрэтных асобаў, а той сьветаг-
ляд, які вызначае іхныя паводзіны.

   Чаму так сталася, што Грамада – бадай
што сама ціхмяная палітычная партыя з шэ-
рагу беларускіх апазыцыйн ых сілаў,
апошнім часам апынулася ў эпіцэнтры ўвагі
СМІ? Да слова, апошнія ў сваёй бальшыні
ніколі не заўважалі стваральнай руплівай
працы Грамады і выявілі цікавасьць да
партыі толькі цяпер. Такая ўжо прырода су-
часных мэдыяў – ім патрэбен сканадал. Але
зараз не пра гэта.

   Тое, што БСДГ напрыканцы 1990-ых-
пачатку 2000-ых была і дзеіла як цэнтрыс-
цкая, а не левая партыя не выклікае аніякіх
сумневаў. Кожны, хто зазірне ў праграмныя
дакумэнты, у тым упэўніцца. З праграмай
не разыходзілася і жыцьцё. Прыкладам,
можна прааналізаваць дзейнасьць Гарадзен-
скай філіі БСДГ, якая ўвогуле была на пра-
вых пазыцыях. Суполка брала актыўнейшы
ўдзел у рознага кшталту палітычных і куль-
турна-асьветніцкіх акцыях Беларускага На-
роднага Фронту як руху, рабіла свае заявы,
ладзіла рознага кшталту нацыянальна-адрад-
жэнцкія імпрэзы. Дастаткова прыгадаць зак-
ладаньне традыцыяў Дня памяці паўстанцаў
1863 году ў Сьвіслацкім раёне, Дня ўшана-
ваньня Ларысы Геніюш у Зельве, сустрэчу ў
Гародні ветэранаў беларускага руху – вязьняў
сталінскіх канцлягероў. Менавіта Гарадзенс-
кая філія БСДГ на другім зьезьдзе партыі вы-
ступіла ініцыятарам перанайменьня партыі.
Прапаноўвалася прыбраць з назвы словы “са-
цыял-дэмакратычная”, якія рэальна ў значнай
ступені не адпавядалі сутнасьці тагачаснай
Грамады. Нягледзячы на тое, што такую пра-
панову падтрымала пераважная бальшыня
ўдзельнікаў зьезду, разьвязаньне праблемы
было заблякаванае праз аднаго з аўтарытэт-
ных лідараў БСДГ (пазьней гэтая асоба актыў-
на спрычыніцца да ўтварэньня АСДП АСД).
Пытаньне было адкладзена з лягічнай, на пер-
шы пагляд, матывоўкай “немэтазгодна рабіць
перанайменьне партыі, паколькі патрэбная
будзе перарэгістрацыя ў Міністэрстве юсты-
цыі”. Між тым, хаця б дэклярацыю прыняць
было б варта.

   Ідэалягічную скіраванасьць партыі добра
ілюстраваў і 2001 год. На паседжаньні Цэнт-
ральнай Рады Грамады па пытаньні падтры-
му на прэзыдэнцкіх выбарах аднаго з канды-
датаў сымпатыі лідараў партыі разьмеркавал-
іся наступным чынам: кансэрватыўна-правы
Зянон Пазьняк атрымаў 15 галасоў, цэнтрыст

Сямён Домаш – 9, а левы Уладзімір Ганчарык
толькі 2. Відавочна, што грамадоўцы галаса-
валі ня столькі за асобы, колькі за іх сьветаг-
ляд.  Такі стан рэчаў відавочна прыйшоўся
недаспадобы рознага кшталту “назіральнікам”
і “аналітыкам”. Прыблізна ў гэты час на пал-
ітычнай авансцэне зьяўляецца скандальная
група сацыял-дэмакратаў, якая адкалолася ад
партыі Беларуская Сацыял Дэмакратычная
Партыя Народная Грамада. З рознымі сябрамі
гэтай фракцыі даводзілася размаўляць неад-
наразова. Усе як адзін яны цьвердзяць, што
выйсьці з БСДП НГ іх паклікалі не ідэалягіч-

ныя разыходжаньні (і тыя, і іншыя лічаць сябе
перакананымі сацыял-дэмакратамі), а валюн-
тарызм лідара БСДП НГ. Іншымі словамі,
кіраўнік гэтае партыі не схацеў падзяліцца
лякальнай уладай, і, відаць, зважаючы на знач-
ны падтрым БСДГ НГ заходнімі сацыялістамі,
многім іншым. Тая частка сацыял-дэмакратаў,
што выйшлі з БСДП НГ стала актыўна ў роз-
ныя спосабы шукаць мажлівасьці легітыміза-
вацца. Неўзабаве ўзьнікла ідэя аб’яднаньня з
БСДГ. На чарговым зьезьдзе Грамады, у ліста-
падзе 2001 году была прынятая рэзалюцыя,
якая сталася для БСДГ мінай запаволенага дзе-
яньня. У самым канцы зьезду, калі ўдзельнікі
ўжо разьязджаліся, гутарка зайшла пра кан-
салідацыю сацыял-дэмакратычных сілаў. Пе-
раважная бальшыня дэлегатаў не адчула тут
“падводнай плыні” і прагаласавала за адпавед-
ную дэклярацыю. Далей болей. Былыя сацы-
ял-дэмакраты з БСДП НГ высунулі ідэю ўтва-
рэньня Аб’яднанай Сацыял Дэмакратычнай
Партыі (АСДП) і схацелі правесьці адпавед-
ны ўстаноўчы зьезд. На гэта Цэнтральная Рада
Грамады адрэагавала адмоўна, прапанаваўшы
колішнім сябрам БСДП НГ (будзем называць
іх далей “аб’яднанцамі”) падаваць у БСДГ
індывідуальныя заявы. “Аб’яднанцы” пайшлі
іншым шляхам. У 2002 годзе адбыўся ўста-
ноўчы зьезд новай партыі АСДП, удзел у якім
узяла партыя “Надзея”, сацыял-дэмакраты-
“аб’яднанцы”, а таксама каля дзесяці сябраў
БСДГ. Некаторыя з гэтай дзесяткі старанна
хавалі свой удзел у гэтым зьезьдзе (яскравая
характарыстыка паводзінаў!). Хавацца было

чаго, паколькі гэтыя асобы парушылі паста-
нову Цэнтральнай Рады Грамады. Іх маглі пап-
росту выключыць з БСДГ.

   Трэба заўважыць, што значная частка сяб-
раў Грамады, асабліва рэгіянальныя лідары
вельмі хутка зразумелі згубнасьць такога
штучнага аб’яднаньня. Супраць выступіла
частка Гарадзенскай Грамады, тая, што актыў-
на дзеіла ўсе апошнія гады.

    У Гародні была зроблена спроба няўк-
люднага перавароту ў філіі, які рыхтаваўся за-
гадзя. Аднак новасьпечаны “лідар” набраў на
выбарах старшыні толькі 4 галасы.

   АСДП сталася фантомнай мыльнай
бурбалкай, пасьля таго, як Міністэрства юс-
тыцыі не зарэгістравала гэтую партыю.
“Надзея” хуценька знайшла новае хлебнае
месца і падалася сваім шляхам. Куды толькі
падзелася аднадумства і прага зьліцца ў са-
цыял-дэмакратычным экстазе!? А што ж
іншыя “аб’яднанцы”? Як называюць тых,
каму не адчыняюць дзьверы, а яны лезуць
у акно? Правільна. Дык вось “аб’яднанцы”
сталі закідваць выканкам БСДГ заявамі аб
прыёме. Заявы падаваліся стосамі, ад цэ-
лых сем’яў і часьцей напісаныя адной ру-
кой. Нібы і не было аніякой АСДП! А што?
Дзеля дасягненьня мэты прыдатныя ўсе
сродкі. Ці, іншымі словамі, дзе выгодна, там
і наша партыя. Вось асноўная ідэалёгія “аб-

’яднанцаў”. Дзеля абгрунтаваньня сталі пры-
думвацца ўсялякія тэрміны кшталту “улівань-
не”, “умацаваньне” – гэтая слоўная эквілібры-
стыка сьведчыць толькі пра палітычны пры-
мітывізм “аб’яднанцаў”. Насамрэч пад шыль-
дай “аб’яднаньня” праводзіцца пасьлядоўнае
нішчаньне яшчэ адной нацыянальнай павод-
ле духу палітычнай структуры. Другая стра-
тэгічная мэта аб’яднанцаў (яе яны, у адрозь-
неньне ад першай, не хаваюць) – уступ “ума-
цаванай” БСДГ у Сацыялістычны інтэрнацы-
янал. Гэта патрэбнае для таго, каб урваць ка-
валак “сацыялістычнага пірага”, які ідзе па-
куль БСДП НГ.

   Найбольш актыўную дзейнасьць “аб’яд-
нанцы” разьвілі на Гарадзеншчыне, дзе іх дэ-
структыўныя намеры былі распазнаныя ад
пачатку. Была сплянаваная цэлая кампанія па
дыскрэдытацыі лідараў Гарадзенскай Грама-
ды, якія трымаліся пасьлядоўна прынцыпо-
вай пазыцыі ў пытаньні ідэалягічнай скіра-
ванасьці партыі. У ход былі пушчаныя роз-
ныя мэтады: інтрыгі і абразы, зрываньне кво-
руму на чарговым справаздачна-выбарчым
сходзе, урэшце стварэньне нелегітымных па-
ралельных структураў. “Аб’яднанцы” на-
ўмысна ўсюды цьвердзяць, што ідэалягічна-
га расколу няма, імкнуцца павярхоўна выт-
лумачыць стан рэчаў нібыта амбіцыямі гра-
мадоўцаў.

   11 студзеня 2004 году ў Менску адбуд-
зецца чарговы зьезд Грамады. Можа пасьля
яго стане ясна, якой будзе партыя?

Уладзімір Хільмановіч

А д н а в о к і я  “ п а т р ы ё т ы ”
а л ь б о  Па л юб і  Ай чы ну за  “ с к и д к и ”

   4 сьнежня 2003 году ў Гародні адбыўся абласны сэмінар, які праводзіў Аддзел
па справах моладзі Гарадзенскага абласнога выканкаму. Лішне казаць, што справы
моладзі цяпер у нашай дзяржаве – гэта справы аднае арганізацыі – “Белорусского
республиканского союза молодёжи”. “СЛ” ужо пісаў на тэму “внедрения патрио-
тизма” (гл. № 10 бюл етэню), Ал е працэс ня проста пайшоў, ён набірае хаду.

   На сэмінар зьберліся намэнклятурныя
“патрыёты” з розных куткоў Гарадзеншчыны.
Кожнага ўдзельніка акрамя праграмы над-
зялілі арыгінальным буклецікам. Аўтар бук-
лету відаць нагледзеўся кепскіх галівудзкіх
стужкаў жахаў. Маладыя распалавіненыя тва-
ры (пяць вокаў на групавым каляжы) заклі-
каюць “Будь с нами!”. Да закліку на воклад-
цы далучана дыхтоўная кніжачка пад тыту-
лам “Скидки”. У ёй па ўсіх абласьцях перал-
ічаны ўстановы, прадпрыемствы і пункты бы-
тавых паслугаў, дзе сябры БРСМ могуць ат-
рымаць грашовыя зьніжкі. Прыкладам, у Бе-
раставіцкай раённай бібліятэцы сябра БРСМ
за паслугі атрымае 50% зьніжку, ў адной зь
дзятлаўскіх цырульняў пастрыгчыся на 5%
таньней, а ў адной зь зельвенскіх ажно на
20%, у Карэлічах удвая таньней пагуляе ў
пінг-понг, у Лідзе на 10 % таньней возьме ў
пазычальні шлюбную сукню ці вечаровы
строй. Ёсьць зьніжкі і на гатэльныя паслугі
(аўтар артыкулу ўдакладняе тут, што ён да-
лёкі ад нейкіх нехарошых падозраньняў на-
конт маральнага аблічча сябраў БРСМ).

Словам, паслугі і зьніжкі вельмі разнастай-
ныя. А на другой старонцы вокладкі ёсьць і
тлумачэньне: “членский билет – твоя соци-
альная защита”. Ня больш і ня менш. Як ка-
залі даўней, “santa simplicitas” (cьвятая прас-
тата)!

   Праграма сэмінару зьмясьціла розныя
выклады, а таксама культурную праграму:
экскурсія на Аўгустоўскі канал, наведваньне
заставы імя Усава (старшыні запраўды не-
дзяржаўных арганізацыяў, паспрабуйце вы-
везьці сваіх сябраў у памежную зону!), выс-
туп ВІА “Запад” (халера, нейкая непатрыя-
тычная назва!). Анастасію Валачкову, ці Ана-
стасію Стоцкую выпісаць не ўдалося, затое
паказалі “Анастасію Слуцкую”.

   Бэсэсэраўскі патрыятызм гістарычна па-
чынаўся зь 1917 году, час ляціць і сёньняшні
патрыятызм у дзяржаўнай ідэалёгіі Беларусі
бярэ пачатак ужо ад 1941-га. Ня дзіва, што ў
выніковай рэзалюцыі удзельнікаў сэмінару
так шмат гаворыцца пра ваенныя традыцыі.

   Хто ж яны сёньняшнія лідары БРСМ.
Мяркую, сярод іх мала “ідэйных” кансамоль-
цаў (старыя людзі калісьці вымаўлялі гэтае
слова з асаблівым смакам празь літару “н”).
Частка моладзі, каб ня страціць працы ці
навучаньня, змушаная стаць у шэрагі БРСМ.
Але гэта шарагоўцы. Што датычыць актыві-
стаў, то бальшыня зь іх звычайныя кар’ерыс-

ты ды рознага кшталту прыстасаванцы-цынікі.
У тэлесюжэце Гарадзенскага каналу на тэму
памянёнага сэмінару ўгледзеў свайго даўней-
шага студэнцкага прыяцеля. Раней ён быў да-
статкова вольналюбівым чалавекам з самастой-
ным крытычным мысьленьнем, але пазьней
падаўся туды, дзе “мякчэй і цяплей”. Цяпер
пэўна ходзіць у цырульню рабіць манікюр з
10% зьніжкай. Такая пастава выклікае толькі
шкадаваньне – некалі яму пэўна будзе сорам-
на перад нашчадкамі.

   Усё б нішто. Хай сабе забаўляюцца малад-
зёны. Нават за дзяржаўны кошт. Але ж “пат-
риотизм” насаджаецца гвалтоўна найперш у
школе, якая ў значнай ступені фармуе сьветаг-
ляд грамадзянаў наступнага пакаленьня. Пра
“разнорядки” па стварэньні пянэрскіх і
БРСМаўскіх арганізацыяў у школах мы ўжо
пісалі. Зь нядаўнага часу ў школах кожны тыд-
зень праводзіцца інфармацыйная гадзіна для
вучняў. З шасьці ўрокаў адымаецца па 5 хвілін,
за кошт чаго 20 хвілін пасьля другога ўроку
адводзіцца на “прамываньне мазгоў”. Склад-
зены гэтак  званы “Словарь-минимум актив-
ной  лексики, используемой на информацион-
ных часах”. Школьныя пэдагогі мусяць штод-
зённа далдоніць ключавыя словы.

   Не забытыя і самы настаўнікі. Мэтадыч-
нае аб’яднаньне клясных кіраўнікоў вучыць іх
праводзіць заняткі па дзяржаўнай сымболіцы
і новым курсе дзяржавы. Настаўнікі атрымалі
адпаведныя інструкцыі на тлумачэньне сым-
болікі гербу. Гэта ўжо запраўдная вяршыня

геральдычнай навукі. Чаго толькі вартыя на-
ступныя пэрлы: “Лён - это хлопок Севера”,
“Клевер - это символ связи с созидательным
миром животных: лошадью, коровой, овцой,
для которых он - лучший корм” (бедныя
ірляндцы, якія маюць гэтую расьліну на
сваім гербе - колькі стагоддзяў яны памыл-
кова лічаць, што канюшына сымбалізуе
Сьвятую Тройцу), “Пятиконечная звезда -
символ человека и человечества, знак муже-
ства и высоких помыслов. В этом качестве
красная звезда использовалась во времена
существования великого государства - Со-
ветского Союза” (росквіт гэтых “высоких
помыслов” відаць прыпаў на час кіравань-
ня вялікага Сталіна - айца квітнеючых на-
родаў). Ну, а тлумачэньне на гербе пучка
жыта пераконвае, што Беларусь - не хрысь-
ціянская, а паганская краіна. Адно сьцьвер-
джаньне безумоўна абнадзейвае: “Это наша
земля, нам чужой не надо, но своей мы не
отдадим ни пяди!”.

   Міністэрства Адукацыі Рэспублікі Бе-
ларусь у 2003 годзе папрацавала плённа. Яно
распрацавала “Концептуальные основы
идейно-воспитательной работы с детьми,
учашейся и студенческой молодёжью”.
Грунтоўны дакумэнт пакліканы выхоўваць
усё тых жа “аднавокіх патрыётаў”. Толькі
чалавек створаны з двума вокамі. А яшчэ
ён здольны думаць. Але гэта толькі тады,
калі ён хоча думаць.

Хельмут Каменскі

П а л я в а н ь н е  н а  а р х і ў
г е н э р а л - м а ё р а  Е з а в і т а в а
   Ведамы дзеяч Беларускай Народнай

Рэспублікі, генэрал-маёр Кастусь Езаві-
таў пасьля сумнаведамага Рыскага міру
і краху ўсіх спробаў вызваліць паняво-
леную і падзеленую акупантамі Бацькаў-
шчыну застаўся жыць у Латвіі. Аж да
1944 г. ён жыў у Рызе, дзе сабраў багаты
прыватны архіў і бібліятэку. Найбольш
каштоўная іх частка шчасьліва перажы-
ла другую сусьветную вайну, павандра-
ваўшы з Латвіі ў Нямеччыну, але амаль
бязсьледна зьнікла ў першыя пасьлява-
енныя гады.

   У канцы чэрвеня 1944 г. К.Езавітаў
быў у Менску, браў удзел у працы Дру-
гога Ўсебеларускага кангрэсу. Пасьля
яго заканчэньня ён вярнуўся ў Рыгу. Ка-
стусь Езавітаў жыў на ўскрайку латвій-
скай сталіцы ў прыгожай віле. Уладзі-
мер Брылеўскі быў ці не апошнім, каго
Езавітаў асабіста пазнаёміў з сваімі збо-
рамі. Адбылося гэта летам 1944 году.
“Незадоўга перад сваім выездам у Ня-
меччыну Канстантын Езавітаў паказваў
мне сваю багатую бібліятэку, у якой
было шмат рэдкіх старадрукаў. Кнігі ста-
ялі ў вялікім пакоі на паліцах ад падлогі
аж да столі. Выяжджаючы з Рыгі, Кан-
стантын Езавітаў здолеў даволі шмат зь
іх забраць з сабою” (Брылеўскі Ўл. Сус-
трэча з Канстантынам Езавітавым //
Полацак, 1993, № 6, с. 42).

   З Рыгі ў Нямеччыну Езавітаў адплыў
на караблі ў жніўні 1944-га (Езовитов
К.Б. Воспоминания // Неман, 1993, № 3,
с. 132). У Бэрліне прэзыдэнтам Беларус-
кай цэнтральнай рады Радаславам Аст-
роўскім ён быў прызначаны на пасаду
начальніка Галоўнага кіраўніцтва вайс-
ковых спраў БЦР. Палкоўнік К.Езавітаў,
маючы такія паўнамоцтвы, схацеў пас-
прабаваць выратаваць свой архіў і
бібліятэку з Рыгі, якая яшчэ была пад
кантролем нямецкіх войскаў. Гэтае за-
даньне ў верасьні-кастрычніку 1944 г.
атрымалі два маладыя выпускнікі Наваг-
радзкай настаўніцкай сэмінарыі, дэ-
сантнікі батальёну “Дальвіц” Мікола
Рулінскі і Філіп Давідчык. Захаваліся
ўспаміны М.Рулінскага пра гэтую апэ-
рацыю:

   “Наш батальён знаходзіўся ў Валь-
бушы на Памор”і, калі мяне выклікаў
Усевалад Родзька [камандзір “Дальвіцу”,

старшыня ЦК падпольнай Беларускай
незалежніцкай партыі, сябрамі якой былі
Рулінскі з Давідчыкам — С.Ё.] і сказаў:
“Ёсьць загад табе зьявіцца ў Бэрлін, у
Беларускую цэнтральную раду”. Загад
мне і Філіпу Давідчыку. Прыехалі мы.
Там убачылі прэзыдэнта БЦР Астро-
ўскага, Барыса Рагулю, Кастуся Езавіта-
ва і яшчэ нейкіх афіцэраў. Нам гавораць:
“Ёсьць такое заданьне. Трэба паехаць у
Рыгу і забраць архіў Езавітава. Што вы
там знойдзеце каштоўнае, тое бярыце”.
Выдалі нам адпаведныя дакумэнты, каб
усе ўлады нам садзейнічалі ў падарож-
жы. Гэта нам вельмі дапамагло.

   А каля Рыгі праходзіў фронт. Мы да-
ехалі да Шаўляў, а адтуль — у Лібаву. У
Рыгу прыплылі на караблі… Мы мелі
адрас настаўніцы, сяброўкі Езавітава,
якая павінна была нас адвесьці да яго
дому. Хутка знайшлі яе, паказалі папе-
ры, расказалі чаму прыехалі. Яна кажа:
“Вельмі прыемна”. Паехалі мы на мес-
ца, а жыў Езавітаў у вільле на ўскраіне
Рыгі. З гаспадыняй дому размаўляла гэ-
тая настаўніца. Нарэшце, гаспадыня ска-
зала: “Калі ласка, вось яго пакой, рабі-
це, што вам трэба”.

   Мы як зайшлі ў пакой, убачылі, што
ўсе сьцены, шафы закладзеныя кнігамі.
А час у нас быў абмежаваны — Чырво-
ная Армія падыходзіла пад горад, але
немцы правялі контратаку. Вось мы там
два дні і дзьве ночы выбіралі кнігі, да-
кумэнты, перапіску ягоную, трошкі аса-
бістых рэчаў узялі. І нам ужо трэба было
ехаць. Гаспадыня дому нам пасадзейні-
чала і мы зрабілі, зьбілі тры скрыні (паў-
тара метры на метар)… На вайсковым
цягніку, у вагоне са снарадамі дабраліся
да Лібавы, адкуль далей нікога не выпус-
калі. Шлях жа заставаўся адзін — мо-
рам. Тут нам і дапамаглі нашы дакумэн-
ты… На караблі дабраліся мы разам са
скрынямі да Гданьска (Данцыга), а ад-
туль ужо было прасьцей — селі на цягнік
і паехалі ў Бэрлін.

    У БЦР усе зьдзівіліся, што мы вяр-
нуліся. Езавітаў нас абняў. Мы прывезьлі
ягоныя асабістыя рэчы: кашулі, патэфон
з пласьцінкамі, сярод якіх была і плась-
цінка “Мы выйдзем шчыльнымі ра-
дамі!”. Ён вельмі задаволены быў, кажа:
“Хлопцы, вы з таго сьвету зьявіліся!”. А

я гавару: “А як вы нас зь лёгкай рукі ка-
мандзіравалі туды?!”… Падзякаваў ён
нам. Праз месяц пасьля таго далі мне
мэдаль беларускі “За воінскую доб-
лесьць” зь мячамі” (Дыктафонны запіс
успамінаў памерлага ў 2002 г. М.Рулін-
скага ад 5 ліпеня 1997 г. захоўваецца ў
прыватным архіве С.Ярша).

   У лютым 1945 году, паводле паста-
новы кіраўніцтва БЦР, пачалася частко-
вая эвакуацыя з Бэрліну супрацоўнікаў
Рады, яе архіваў і каштоўнасьцяў. Пер-
шая група супрацоўнікаў БЦР на чале з
віцэ-прэзыдэнтам Юрыем Сабалеўскім
6 лютага 1945 г. выехала з Бэрліну ў Вэ-
стфалію, у горад Гёкстэр. Іншая група
была адпраўлена ў горад Гіршаў (Бава-
рыя). Астатнія сябры БЦР, у тым ліку і
Р.Астроўскі, заставаліся ў Бэрліне да са-
кавіка-красавіка 1945 году (Соловьев А.
Белорусская Центральная Рада: созда-
ние, деятельность, крах. Мн.,1995, с.87-
88). У Бэрліне затрымаўся і Кастусь Еза-
вітаў, які меў ужо чын генэрал-маёра (яго
ён атрымаў пастановай прэзыдэнта БЦР
ад 12 студзеня 1945-га. — За дзяржаў-
ную незалежнасьць Беларусі. Лёндан,
1960, с. 172). З сваімі супрацоўнікамі ў
Гёкстэры ён падтрымваў сувязь праз пе-
рапіску. Яна часткова захавалася і зь яе
мы можам даведацца пра тое, як там за-
хоўваўся архіў Езавітава.

   Старшы лейтэнант Віталь Кажан 22
лютага 1945 году пісаў з Гёкстэру ў
Бэрлін Кастусю Езавітаву:

   “Паважаны Спадар Палкоўнік!*
Вельмі Вас, Спадару Палкоўніку, пе-

рапрашаю, што да гэтага часу нічога Вам
не напісаў. Прычына гэтаму — думаў,
што Спадар Палкоўнік выехаў з Бэрлі-
на. Усе нашыя акты БКА, і як і рэчы Спа-
дара Палкоўніка давезены і ўпарадку пе-
рахоўваюцца на месцы нашага затры-
маньня, значыць у Гохтэры над Вэзэ-
рай...”. (НАРБ, ф.383, в.1, спр.6, арк.339,
рукапіс)

(*Насамрэч, на гэты час Езавітаву ўжо
была пацьверджана ранга генэрал-маё-
ра беларускага войска, атрыманая ім
яшчэ ад Ураду БНР.)

Больш падрабязна пра тое, як і дзе пе-
рахоўваўся архіў Езавітава яму напісаў
начальнік канцылярыі ГКВС капітан
Аляксей Васіленя. У рапартах ад 23 лю-

тага 1945 г. чытаем:
   “Кіраўнік філіі ГКВС у Вэстфаліі

п.палк. Р у ж а н ц о ў выехаў у Бэрлін,
ндлт. С а н г а й л а - Станевіч зусім не
прыехаў у Гэкстэр, памешканьня для
канцылярыі няма. У сувязі з гэтым, пра-
ца філіі ГКВС не вядзецца.

У адносінах да пэрсанальнага складу
працаўнікоў філіі ГКВС у Вэстфаліі, —
паўторна прашу пакінуць на працы ў
філіі ндлт. К а ж а н а Віталія…

Скрынкі з канцылярыяй філіі ГКВС,
і Вашым архівам, знаходзяцца пад
маёй апекай і дапамога ндлт. Станеві-
ча, у часе перагрузак і перавозаў, буд-
зе вельмі слабай”. (НАРБ, ф.383, в.1,
спр.6, арк.341, машынапіс, арыгінал)

   “Начальнік Канцылярыі Галоўна-
га Кіраўніцтва Вайсковых Спраў БЦР.
Гэкстэр, 23 лютага 1945 г.

   К і р а ў н іку Вайсковых Спраў Б.
Ц. Р. у Бэрліне

На №2051
             Рапарт
Даношу, што праца канцылярыі

ГКВС зусім не вялася і цяпер не вяд-
зецца дзеля таго, што часова затрыма-
ліся мы ў памешканьні школы і ўсе
рэчы ды канцылярыя зложаны ў асоб-
ным пакоі, а скрынкі з Вашым архівам
стаяць у калідоры. Распакавацца і раз-
лажыцца канцылярыі няма дзе. Спра-
ва з памешканьнем для нас і канцыля-
рыяў філіі БЦР нечаму адцягваецца.

З мамэнту раскватараваньня — пра-
ца канцылярыі ГКВС распачнецца і
будзе вясьціся паводле Вашых указань-
няў.

   А. Васіленя Адм. капітанНачальнік
Канцылярыі.”

(НАРБ, ф.383, в.1, спр.6, арк.343, ма-
шынапіс)

   У сярэдзіне сакавіка 1945 г. Віталь
Кажан езьдзіў у Бэрлін да Езавітава, але
на старым месцы яго канцылярыі ўжо не
было, яна знаходзілася ў іншым, пашкод-
жаным авіяналётамі будынку. Там ён і
ўбачыў апошні раз беларускага генэра-
ла, пасьля чаго 21 сакавіка 1945 г. зь цяж-
касьцю вярнуўся ў Гёкстэр (Ліст сп.
Віталя Кажана з ЗША да аўтара ад 6
студзеня 2003).

   Кастусь Езавітаў выехаў з Бэрліну
толькі каля 9 красавіка 1945 году ў го-
рад Фюрстэнвальдэ для правядзеньня
тэрміновай хірургічнай апэрацыі. Езав-
ітаў быў у шпіталі гораду Фюрстэнваль-
дэ і толькі 20 красавіка змог выехаць у
Бад-Лібэнвердэ, але зь ім ужо быў са-
вецкі разьведчык Юрэвіч (ягоны ад’ю-
тант; Уладзімер Міхнюк і Якаў Паўлаў

у адной з публікацый памылкова назвалі
яго “Юркевічам”. Гл.: Міхнюк Ул., Паў-
лаў Я. Як загінуў Езавітаў // Полацак,
1992, № 6, с.37), які яго і перадаў
“Сьмершу”. 24 красавіка 1945 г. Касту-
ся Езавітава перавезьлі ў г. Заган, адкуль
пасьля — у Маскву, на Лубянку” (Бело-
русская Центральная Рада: создание, де-
ятельность, крах, с.141-142).

   Ад’ютант К.Езавітава (ён жа тайны
супрацоўнік савецкай разьведкі) Юрэвіч
пісаў у сваёй справаздачы, што “боль-
шасьць супрацоўнікаў БЦР выехалі ў
гор. Гёкстэр (Вэстфалія) разам з архі-
вамі… Асноўныя архівы БЦР і Остміні-
стэрства па беларускіх справах 10 кра-
савіка г.г. [1945-га — С.Ё.] на аўтобусах
былі адпраўлены ў в. Эйнеборн (Цюрын-
гія — апошняя станцыя чыгункі Мюн-
хэн — Бэрнсдорф). Канфіскаваныя мной
у кіраўніка вайсковага ўпраўленьня БЦР
дзьве папкі з загадамі і іншымі дакумэн-
тамі па Беларускаму легіёну, а таксама
яго асабістыя архіўныя дакумэнты былі
здадзены ў аддзел контрразьведкі
“Сьмерш” у гор.Заган (пад Бэрлінам)”
(Белорусская Центральная Рада: созда-
ние, деятельность, крах, с. 141). Праў-
дападобна, менавіта захопленыя Юрэв-
ічам дакумэнты К.Езавітава і складаюць
цяпер фонд 383 “Галоўнае ўпраўленьне
вайсковых спраў Беларускай Цэнтраль-
най Рады ў Бэрліне. 1942—1945 гг.” На-

цыянальнага архіву Рэспублікі Беларусь.
У 1990-ыя яны былі перададзены з арх-
іву КДБ РБ.

   Іншая частка архіву генэрала Езаві-
тава была вывезена на Захад.

Эмігрант Уладзімер Брылеўскі пісаў на
чужыне пра архіў генэрала Езавітава: “У
Нямеччыне, калі ён быў цяжка хворы…
кнігамі заапякаваўся адзін зь беларускіх

дзеячоў Аляксей Сянькевіч, які і пры-
вёз іх з сабой у ЗША. Нажаль, бясцэн-
ныя кнігі Канстантына Езавітава і па
сёньняшні дзень захаваныя ад беларус-
кага грамадзтва і не выкарыстоўваюц-
ца” (Брылеўскі Ул. Сустрэча з Кан-
стантынам Езавітавым // Полацак,
1993, № 6, с. 42). Брылеўскі ўдаклад-
няе, што сярод кнігаў Езавітава было
“шмат рэдкіх старадрукаў”. Іх лёс і
сёньняшняе месцазнаходжаньне няве-
дома.

Эміграцыйны бюлетэнь “Вольнае
слова”, які выдаваўся ў Заходняй Ня-
меччыне, яшчэ ў красавіку 1949 году
пісаў, што, запраўды, частка архіўных
збораў Езавітава ў Гёкстэры трапіла
ў рукі Аляксея Сянькевіча і Анатоля
Шкуткі. Аўтарам гэтага рэдакцыйна-
га артыкулу быў, праўдападобна,
Мікола Панькоў. Ён удакладняў, што
сярод гэтых матар’ялаў былі і пад-
рыхтаваныя да друку яшчэ ў міжва-
енны час Езавітавым, Сахаравым
кнігі “Каляндар беларускае прэсы” і
“Даведнік працаўніка друку” (Воль-
нае слова, 1949, № 1, красавік, с.9).
Гэта пацьвярджаецца і ўспамінамі эм-

іграцыйнага дзеяча Л. Галяка.
   Аляксей Васіленя пісаў 25 жніўня

1949 г. Панькову з Аўстраліі ў Заходнюю
Нямеччыну: “Што да архіву Езавітава,
дык Шкутка можа найменш ускубнуў зь
яго. “Парадкавалі” яго Астроўскі, др.
Манькевіч [трэба — Мінкевіч — С.Ё.] і
Пётра Орса, можа трохі Сянькевіч, а па-
магалі ім хлопцы, якія там жылі: Занкавіч,
Маеўскі, Ігнатовіч і Алег (прозьвішча ня
ведаю). Ужо ў Ватэнштэце ў гэтых хлап-
цоў я знайшоў на стале пару журналаў з
архіву й пасьля пераслаў Вам. На маё
пытаньне ў гэтай справе яны вельмі не-
ахвотна й вымінаюча адказвалі. Аб тым,
што архіў “парадкавалі”, сказаў мне ў
свой час П.Орса. Каб была магчымасьць,
дык Шкутка яго, напэўна, забраў бы, бо
ў 1946—1947 гг. ён часта ўспамінаў пра
яго й пару разоў езьдзіў туды” (Панькоў
М. Хроніка беларускага жыцьця на чужы-
не (1945-1984). Мн., 2001, с.16).

Сяргей Ёрш
(заканчэньне ў наступным нумары)

К а с т у с ь  Е з а в і т а ў

Н а в у ч ы ц ц а  л ю б і ц ь  с в а ё

  Скандал году. Земляныя працы на
стадыёне “Нёман” на месцы старых габ-

рэйскіх могілкаў выклікалі запраўдны
міжнародны рэзананс. Дайшло да пры-
езду ў Гародню амбасадараў вялікіх эў-
рапейскіх краінаў і прадстаўнікоў сусь-
ветных габрэйскіх арганізацыяў. У Вя-
лікай Бераставацы таксама раскапалі ма-
гілы пад мясцовым касьцёлам. Так што
вандалізм у нас – звыклая рэч. Застаец-
ца дадаць, што галоснасьці вакол разбу-
довы стадыёну не паболела. Нібы падп-
ісалі нейкія залагоджаньні, нібы ство-
раць на тэрыторыі аб’екту мэмарыяль-
ную частку. Нібы, ціха абы...

     Рэканструкцыя году. Разбудову

транспартнага разьвязу ля аўтавакзалу,
якая хоць і спарадзіла значныя нязруч-
насьці жыхарам гораду, варта прызнаць
удалым праектам. Старажытны горад
набывае мадэрнізаванае аблічча. Бала-
зе, пад тое не губляе сваёй вабнасьці. Ха-

целася б пахваліць уладу за парадкавань-
не гораду, але, але... Добрая справа ў пэў-
ным сэнсе сталася кампанейшчынай пад
тыпова савецкім лёзунгам “Дагонім і пе-
рагонім!” Спэцыялісты зазначаюць, што
пры парадкаваньні места патрэбен дэ-
талёвы комплексны падыход. Асабліва
гэта датычыць старой часткі гораду, дзе
сьпярша варта мяняць камунікацыі,
створаныя яшчэ за польскім часам. А то
пэнкнула нядаўна труба на вуліцы Кар-
ла Маркса і адразу давялося ламаць на-
вюткі асфальт.

Цемрашальства году. Забарона гар-

выканкамам гарадзенскім згуртавань-
ням сьвяткаваць чарговыя ўгодкі пера-
могі ў Грунвальдзкай бітве. Альбо гарад-
зенскія чыноўнікі зблыталі Грунвальд з
Воршай, альбо смуткуюць з-за гістарыч-
най паразы Тэўтонскага ордэну.

   Пазыцыя году. Адмова мясцовага
таварыства летувісаў “Тэвінэ” браць уд-
зел у традыцыйным фэстывалі нацыя-
нальных культур, якая вынікла з-за вы-
шэйзгаданай адмовы, падобна, сталася
нечаканасьцю для мясцовых аддзелаў
халту..., прабачце, культуры. Тутэйшыя
летувісы такой паставай захавалі сваю

годнасьць.
   Тэндэнцыя году. Перасьлед мяс-

цовымі ўладамі грамадзкіх арганіза-
цыяў і рухаў у 2003 годзе яшчэ больш
узмацніўся. У судох праўды шукаць
не даводзіцца. Усё як 140 гадоў таму,
яшчэ пры Дуніну-Марцінкевічу : “Ве-
дама, юрыста – абдзярэ дачыста”. На
сёньня ня мае аніякага значаньня за-
рэгістраваная арганізацыя, ці не.
Усядно нічога нельга рабіць легаль-
на. Звычайная навуковая канфэрэн-
цыя сёньня ўладай прыраўнаная да
палітычнага мітынгу. Ну, а палітыч-
ны мітынг, нават сама мірны, да зла-
чынства супроць дзяржавы. Сэнс па-
даваць да “вэртыкалі” нейкія зваро-
ты канчаткова страціўся. Застаецца
надзея, што ў раі няма ні гар- ні рай-
выканкамаў.

   Юбіляр году. Алесь Белакоз,
хросны бацька соцень, а мо і тысяч
беларусаў, у верасьні адсьвяткаваў
свае 75-ыя ўгодкі. Лішне казаць, што

ўлада пастаралася гэтага не заўва-
жыць. Дзякуй Богу, заўважыла бела-

 Пад Новы год людзі зазвычай асэнсоўваюць пражытае, падсумоўваюць зробленае, вяртаюць пазыкі. Пад
Божае Раство варта спыніцца, азірнуцца, папрасіць прабачэньня. Бо ўсе нашыя дзеі ў мітусьні і жарсьцях
выглядаюць нікчэмнымі перад зьяўленьнем сьвету Яго. А справы і ўчынкі людзкія (націск у слове пастаўце
самыя) застаюцца ў Вечным Летапісе.

   Якім жа быў 2003 год на Гарадзеншчыне? Аналізуючы яго, можна было б напісаць пра ўмацаваньне ста-
більнасьці ў грамадзтве, высокія ўраджаі, росквіт дабрабыту, культуры і спорту. Але пра гэта напішуць
шматлікія і шматнакладныя “вечёрки” з “правдами”, пратрубяць «першыя каналы». Заданьне ж журналі-
стыкі паводле пакліканьня – глянуць на зьявы і падзеі крытычна. “Свой Лад” прапануе сваю намінацыйную
вэрсію адыходнага году.

руская грамадзкасьць. Мы кажам
Гудзевічы, думаем Белакоз, размаў-
ляем зь Белакозам, думаем “Жыве
Беларусь!”

 Пра фанац ыя году .  Масав ае

ўкара нень не патр ыят ызм у пр аз
БРСМ. Рэанімацыя савецкага кама-
самолу ў абгортцы «патрыятызму»
засьведчыла поўную імпатэнцыю
дзяржавы ў сфэры ідэалёгіі . Няма
сумневу, што БэРэСэМэ зьнікне на-
заўсёды, як толькі дзяржава спыніць
яго фінансаваньне.

Дамова году. Падпісаньне дамовы
аб супр ацы на р оўні  гар адоў  з
польск ім  Вроцлавам. Л іку парт-
нэрскіх гарадоў на Захадзе ў Гародні
паболела: нямецкі  Міндан,  фран-
цускі Лімож, цяпер Вроцлаў. Тамтэй-
шая эліта бачыць далей межаў Эў-
разьвязу. У пэрспэктыве такая суп-
раца можа прынесьці значную ка-
рысьць абодвум гарадом.

Трагедыя году. Гібель у Рандзі-
лоўшчыне, што на  Дзятлаўшчыне
дзясяткаў людзей стала найбольшай
агульнабеларускай трагедыяй пасьля
“Нямігі”. Урад, аднак, палічыў, што
псыхічна хворыя пацыенты лякарні,
якія згарэлі жыўцом – людзі другога
гатунку.  Па краіне  нават  не  аб-
весьцілі жалобы.

Эпідэмія году.  Масавае  захвор-
ваньне дзяцей і падлеткаў на сэроз-
ны мэнінгіт  у часе супала з пікам
працаў на стадыёне “Нёман”. Нехта
правёў паралелі, іншыя разьвілі дум-
ку да асэнсаваньня духова-целавае

повязі працэсаў
Штрайк году. Гі сторыя з ваўка-

выскімі таксоўшчыкамі павучальная
з рознага  гледзішча. Галадаваньне
спадара Аўтуховіча і К на знак пра-
тэсту у час  татальнай  паслухмя-
насьці  насельніцтва выглядала як
учынак.  Таксафірма 22222 пакуль
што сваё адваявала. Але прыватнае
ў такой краіне захаваеш толькі тады,
як будзеш бараніць і  грамадзкае .

  Курс году . Гарадзенская тэлев-
із ія ад правінцыйна бэсэсэраўскай
(зазначым, з элемэнтамі  запраўд-
н а й  б е л а рушч ы н ы)  уп э ўн е н а
трансфармавалася ў правінцыйна
(у кепскім сэнсе слова) расейскую.
Господин Перцев (или  Перцов –
sorry)  і  тэлерадыёкампанія могуць

ганарыцца – яны выходзяць на ро-
вень раённых студыяў Валагодсзкай, ці
Кастрамской, абласьцей. Дадам, што ў
сьнежні Гарадзенская тэлевізія адзна-
чыла 35-ыя ўгодкі з часу пачатку пра-
цы.

 Ажыятаж году. Уходжаньне
Польшчы ў Эўразьвяз спарадзіў у па-
межных рэгіёнах пэўны спалох. Аднак
нашаму чалавеку нічога ня страшна.
Вось і чэргі да кансулятаў па візы рас-
талі нібы першы восеньскі сьнег. Гарад-
зенскія бутлегеры правялі год пад ста-
рым добрым дэвізам: “Як Эўропа нас
ня рэжа, Польшча – не замежжа!”.

 Працэс году. Нішчаньне рэжымам
незалежных выданьняў знайшла сваё
яскравае адлюстраваньне і ў мінулым
годзе. Цягам яго ўдалы смаргоньскі
прадпрыманьнік Рамуальд Улан усімі

сіламі бароніць сваю газэту. Ягоны
прэсавы праект стаўся адным з сама
ўдалых у краіне. Гэтага ўлада дара-
ваць папросту ня можа. Адміністра-
цыйна-судовы прэсінг дасягнуў апа-
гею пад самы новы год – смаргоньс-
кую незалежную газэту зноў зачыня-
юць.

Фарс году. Выбары ў мясцовыя саве-
ты ў сакавіку яшчэ раз выявілі “дэмакра-
тычнасьць” існай сыстэмы. У выніку 1 дэ-
путат ад апазыцыі ў Гародні, яшчэ 5-6 па
ўсёй Гарадзеншчыне, якія нічога істотна-
га зрабіць ня здолеюць. Да ўсяго закана-
даўчая ўлада даўно цалком падпарадкава-
ная “вэртыкалі” і ёсьць толькі дэкаратыў-
ным пры-

даткам.
Падсумаваньне выйшла сумнаватае.

Зрэшты, нічога дзіўнага. Улада прыкі-
дваецца, што любіць народ і робіцца ўсё
болей цынічнай. Народ робіць выгляд,
што паважае ўладу і становіцца ўсё
зьлейшым дома, п’янейшым і абыяка-
вым у граіадзкім жыцьці. Апазыцыя
хваліцца сваімі фантомнымі перамогамі
і ўсё болей драбнее і марнее. Як грамад-
зяне мы так і не навучыліся яшчэ па-
запраўднаму любіць сваё, хоць заклікаў
на гэты конт гучала як ніколі багата.
Можа навучымся ў 2004-ым.

Падрыхтаваў Уладзімір
Хільмановіч

в ы н і к і  г о д уГарадзеншчына

предмет м. 1. (вещь) спакмень м., рэч ж.;
~ы первой необходимости  спакмяні першае
патрэбы; 2. (объект) спакмень м., аб’ект м.; 3.
(тема) падстава ж., тэма ж.; 4. (учебный) спак-
мень м., дысцыпліна  ж.; 5. разг. уст.
(страсть) пасія ж.; <> на сей ~ наконт гэтага;
на тот ~, если у тым разе, калі; иметь в ~е мець
на ўвазе; ~  любви пасія, каханы (каханая), заз-
ноба

предоставить 1. (уделить) узычыць; ~ вре-
мя узычыць час; 2. (дать)  даць; ~ возможность
даць змогу; 3. (дать право, возможность)  па-
кінуць, аддаць; ~ чьему-либо усмотрению па-
кінуць на чыё кольвек  уважаньне; <> ~ само-
му себе 1. (дать волю) выпусьціць з моцы,  вы-
пусьціць з рук; 2. (перестать заботиться) па-
кінуць на самога   сябе

представить 1. (предъявить, подать)
зьявіць, падаць, аказаць,  пакласьці; ~ доказа-
тельства зьявіць довады; 2. (к награде)  зьявіць,
падаць; 3. уст. (доставить) зьявіць, даставіць;
4.  (познакомить) зьявіць, аказаць; 5. книжн.
(обнаружить, создать)  зьявіць; ~ трудности
аказаць цяжкасьці; 6. (подать в каком-либо  об-
разе) удаць, зьявіць; 7. театр. (на сцене) пака-
заць, зьявіць;  8. (изображать) выявіць, зьявіць;
9. (вообразить) уявіць; разг.  уздумаць; <> ~ьте
себе уявеце сабе

представлять 1. (предъявлять, подавать)
зьяўляць, падаваць, аказваць,  пакладаць; ~ до-
кумент пакладаць ліст; 2. (к награде) зьяўляць,
падаваць; 3. уст. (доставлять) зьяўляць, дас-
таўляць; 4.  (знакомить) зьяўляць, аказваць; 5.
книжн. (обнаруживать,  создавать) зьяўляць;
6. (подавать в каком-либо образе) удаваць,
зьяўляць; 7. театр. (на сцене) паказваць, зьяў-
ляць; 8.  (изображать) выяўляць, зьяўляць; 9.
(воображать) уяўляць; разг.  уздумваць, уздум-
ляць; 10. (являться,быть) станавіць; предмет
~ет  собой значительную ценность спакмень
становіць сабой вялікую  каштоўнасьць; 11.
(уполномочивать собой, выражать) заступаць;
зьяўляць; ~ Народный фронт заступаць Народ-
ны фронт; ~ клас  млекопитающих зьяўляць
кляс сысуноў

предупредительность ж. запабеглівасьць ж.
предусмотреть 1. (приготовить) агадаць; 2.

(просчитать) прагадаць
прежде 1. нареч. (раньше) упярод; 2. нареч.

(сначала) напярод, перш;  3. предл. уст. (до
чего) да (чаго); (перед чем) перад (чым); ~  от-
пуска да адпачынку, перад адпачынкам; 4.
предлог (раньше)  раней, перш; прийти ~ всех
прыйсьці раней (перш) за ўсіх; <> ~  всего пе-
радусім, насамперш, перш-наперш

преподобный церк. сьвятаўлівы
противоборство  с. книжн. 1. супроціны

мн.; (противодействие) супраціў  м.; (борь-
ба) змаганьне (з кім, з чым) с.; 2. (действие)
праціўленьне с.

противоборствовать книжн. незак. праців-
іцца; зак. спрацівіцца;  (бороться) змагацца

Расейска -беларуск і  слоўнік
В ы б р а н ы я  м а т а р ’ я л ы

противоборствующий 1. прилаг. праціўны,
супраціўны; змагарны; 2. прич.  які (што) пра-
цівіцца

противовирусный адвірусавы
противогаз м. адгазьнік м.
противогазовый адгазавы, адгазны
противодействие 1. (сопротивление) суп-

раціў м.; (отпор) адпор  оказывать ~ чыніць
супраціў; 2. (действие) праціўленьне с.

противодействовать незак. працівіцца; зак.
спрацівіцца

противодействующий 1. прилаг. праціўны,
супраціўны; адпорны; 2. прич.  які (што) прац-
івіцца

противоестественный ненатуральны, не-
нармальны

противозаконный няпраўны
противозачаточный адзародкавы
противолежащий праціўны, супраціўны; ~

угол супраціўны кут
противомалярийный мед. адмалярыйны
противоопухолевый адпухлінавы
противополагать праціўляць
противоположность 1. (несоответствие)

праціўнасьць ж., супраціўнасьць   ж.; адварот-
насьць; 2. (антипод) адварот м.; в ~ (кому, чему)
супраць (каго, чаго)

противоположный 1. (расположенный на-
против) супроцьны, праціўны;  2.(противоре-
чащий) праціўны, супраціўны; 3. (обратный)
адваротны;  ~ая мысль адваротная думка

противопоставить спрацівіць
противопоставление с. 1. (противополож-

ность) супор м.; 2.  (сопротивление) супраціў
м.; 3. (действие) праціўляньне с.

противопоставленный спраціўлены
противопоставляемый 1. прилаг. праціўля-

ны; 2. прич. які (што)  праціўляе
противопоставлять праціўляць
противопотовый мед. адпотавы
противоправительственный супрацьура-

давы
противорадиационный адрадыяцыйны
противоречащий 1. прил. супярэчны; 2.

прич. які (што) супярэчыць; які  (што) пярэчыць
противоречивость ж. супярэчлівасьць ж.
противоречивый супярэчлівы
противоречие ж. 1. супярэчнасьць ж.; 2.

(возражение) незак. пярэчаньне  с.; зак. запя-
рэчаньне с.

противоречить 1. супярэчыць; 2. (возра-
жать) пярэчыць

противостолбнячный мед. адслупняковы
противостояние с. 1. (сопротивление) супа-

рат м.; 2.  (противопоставление) супор м.; 3.
(действие) супараваньне с.

противостоять книжн. 1. (сопротивляться)
працівіцца; 2. (соперничать)  супараваць

противотанковый воен. адтанкавы
противотечение с. мор. суплынь ж.
противоядие с. адатрута ж.
прямая мат. 1. сущ. простка ж.; 2. прилаг.

простая; ~ линия простая  лінія; по ~ой на-

ўпрост; разг. проста
прямой 1. (без изгибов) просты, роўны; ~ое

дерево простае (роўнае)  дрэва; ~ая линия
мат. простка, простая лінія; ~ая кишка анат.
кутніца; 2. (непосредственный) скразны, бес-
пасярэдні; ~ое  сообщение поездов скразная
лучнасьць цягнікоў; ~ эфир скразны  этэр; ~ые
выборы скразныя (беспасярэднія) выбары; 3.
чысты; в ~ом  смысле слова у чыстым згадзе
слова; ~ое издевательство чысты  зьдзек; ~ая
противоположность чысты адварот; ~ая  про-
порциональность чыстая сумернасьць; ~ на-
лог чысты падатак; ~ое  дополнение лингв. чы-
стае дапаўненьне; 4. (безусловный) разг.  запэў-
ны; ~ая выгода запэўная карысьць; ~ая необ-
ходимость запэўная  патрэба; 5. (искренний)
шчыры, адкрыты

рассказывать расказваць; (повествовать)
апавядаць; (сказывать) маўляць

рассрочить расчасаваць
рассрочка ж. распалог м., расчасаваньне с.
сверхестественный надпрыродны
сонм м. уст., шутл. збор м.; (сонмище) зборня

ж.; (людей) грамада ж.;  (множество) купа ж.
сообща нареч. суполам; (вместе) разам
соотношение с. умеркаваньне с.
сопли мн. смаркачы, ед. смаркач м.; пренебр.

смэркі мн.
сопротивление с. 1. (противодействие) суп-

раціў м.; (отпор) адпор;  оказывать ~ чыніць
супраціў (адпор); 2. (противостояние) супарат
м.; 3. техн. (прочность) трываласьць ж.; 4.
(действие)  супраціўляньне с.

сопротивляться працівіцца; даваць адпор
участок м. 1. (земли) дзялянка ж.; 2. (об-

ласть) дзяльніца ж., галіна  ж.; 3. (часть)
частка ж.; 4. в др. знач. дзяльніца ж.;  изби-
рательный ~ выбарчая дзяльніца

целенаправленный мэтны
целеполагание с. намэта ж.
целеполагающий намэтны
целесообразный дамэтны
целеустремлённость ж. мэтлівасьць ж.
целеустремлённый мэтлівы
центробежный адцэнтровы
центростремительный дацэнтровы
читабельный 1. (популярный) чытомы; 2.

(внятный) чытэльны
читаемый 1. прил. чытомы, чытаны; 2.

прич. які (што) чытаюць
чтиво с. чытво с.; разг. пренебр. чытаніна

с.
шипеть  1 . (о  ч еловеке , животных)

с іп ец ь;  (с  коротк ими пе рерыва ми)
сыкаць; (о  напитке)  шумець; (о  ско-
вороде) трашчац ь;  (о  колёсах)  шарга-
цець, шап ац ець; 2.  перен.  (выражать
недовольство)  сіпець,   сыкац ь;  (вор-
чать) бурчац ь;  (бормотать)  мармы-
таць; (ш ептать)  шаптац ь

( заканчэньне,  пачатак у №11)

Уклаў Юры Пацюпа

   Ці пачуем слова
“ п р а б а ч ц е ” ?

«С во й Ла д»  ш чы ра  ві нш уе  в едам а-
г а  г р а м а дз ка - к ул ь ту р н а г а  д з е я ч а
Бе л а с т оч ч ы н ы  Я ў г е н а  В а п у  з  а б -
рань нем на  галоўн ага  рэдактара  па-
пуля рн аг а  бела ру скаг а  ш т о т ы дн ё -
в і ка  « Н і в а » .  П р а п а н о ў в а ем  в а ш а й
у в а з е  я г о  а р т ы к у л ,  я к і  в ы к л і к а ў
вя лі к і  р эз ан ан с на  Бел ас точч ын е.

   Цягам астатняга часу здарыліся на Бе-
ласточчыне вельмі важныя для нашай
сьведамасьці падзеі. Напачатак па першай
праграме польскай тэлевізіі дэманстраваў-
ся дакумэнтальны фільм Агнешкі Арнольд
„Герой” пра Рамуальда Райса „Бурага”
і ягоны крывавы сьлед, пакінуты сярод бе-
ларускага насельніцтва Беласточчыны
зімой 1946 году. Упершыню ў агульна-
польскім этэры палякі маглі пачуць ня
толькі з вуснаў беларусаў, але і падулад-
ных „Бурага”, што іхны камандзір па-
водзіў сябе, мякка кажучы, па-садысцку.
Але мяне найбольш уразілі разыходжаньні
ў ацэнцы ягонай асобы зробленай жаўне-
рамі АК зь  Віленшчыны і падляскімі
„ідэйнымі байцамі”. Паводле першых, дзе-
яньні „Бурага” ў дачыненьні да нашых
продкаў – гэта бандытызм, паводле другіх
— па-„геройску” зьдзейсьненая „цывілі-
зацыйная місія”. І тых, хто сёньня адмаў-
ляе нам права на нашую, беларускую гра-
мадзка-палітычную прысутнасьць, дастат-
кова сярод палітыкаў розных партый.

   Фільм пра „Бурага” камэнтавалі мы з
Славамірам Іванюком у беластоцкай рады-
ёперадачы Юркі Ляшчынскага „Пад зна-
кам Пагоні”. Славамір Іванюк выказаў
спадзяваньне, што нягледзячы на спробы
з боку псэўданавукоўцаў і некаторых
польскіх ветэранскіх асяродкаў, Беластоц-
кае аддзяленьне Інстытуту нацыянальнай
памяці аб’ектыўна расьсьледуе справу
„Бурага” да канца, а праўда, хаця нявыгад-
ная частцы польскага падпольля, будзе
выяўлена. І вось нядаўна журналістка бе-
ластоцкай штодзёнкі „Кур’ер паранны”
ў размове з начальнікам сьледчага аддзя-
леньня ІНП Дар’юшам Альшэўскім пра
з авяршэньне гэтай спр авы піша: „
W s wietle d otychc zaso wyc h ustalen
prokuratury IP N to  „Bury” winny jest
zabojstwa 30 furmanow i pacyfikacji kilku
bialoruskich wsi w powiecie bielskim zima

1946 roku. Sledztwo potwierdza, ze mordu
dokonano takze na tle narodowosciowym”.

   Сумная гістарычная і маральная
праўда, ведамая беларусам Польшчы,
урэшце прызнаная. І сем’і забітых непас-
рэдна па загадзе „Бурага”, але і тыя, якія
з аг інулі з р ук іншых ар ганіз ацый
польскага падпольля ці звычайных бан-
дыцкіх груп, павінны дачакацца з боку
польскага ўрада маральнай і матэрыяль-
най кампэнсацыі. „Буры”, „Лупашка”
і іншыя „змагарныя камандзіры і жаўне-
ры”, якія перасьледавалі беларускае на-
сельніцтва, не мусяць быць узорам пат-
рыятычна-адукацыйнага выхаваньня
ў Польшчы. Мы ведаем пра выставы, аль-
бомы, вечарыны памяці, помнікі ў гонар
гэтых „герояў”. Дык што зараз з самой
рэабілітацыяй „Бурага”, якая была пра-
ведзеная ў 1990-я гады? Падобнае пы-
таньне паставіла пракурору Альшэўска-
му і журналістка „Кур’ера параннага”.
У адказ пачула, што пракурор ня бачыць
законных магчымасьцеў адмяніць існую
сытуацыю. А вось самы трывожны фраг-
мэнт вышэйзгаданага інтэрвію:

Kurier Poranny: Jak to? Stwierdza Pan,
jako prokurator IPN, ze byla to zbrodnia
i mowi jednoczesnie, ze nie ma podstaw, by
zweryfikowac orzeczenie, ktore glosi cos
przeciwnego?

Darius z Ols zewski: Sad  uniewaznil
poprzedni wyrok i stwierdzil, ze „Bury”
takze w ten sposob walczyl o niepodlegla
Polske. Ja nie oceniam, czy ten wyrok jest
sluszny czy nie. Ja mowie, ze jest zgodny
z przepisami. W oparciu o wyniki sledztwa
nie bede zadal wzruszenia tego orzeczenia...

Для гістарычнай дакладнасьці хачу
прыпомніць, што вяртаньне „Бурага”
ў лік герояў за такі „спосаб” змаганьня
за незалежную Польшчу адбылося калі
міністрам юстыцыі быў Влодзімеж Ціма-
шэвіч. Што абазначаюць гэтыя словы

пракурора? — што ёсьць горшыя ахвяры
і лепшыя каты? Злач ынства с упраць
мірнага беларускага насельніцтва ніколі
не павінна падпадаць пад тэрмін даў-
насьці. І той, хто дапусьціўся такіх зла-
чынстваў, заўсёды падлягае пакараньню,
згодна з міжнародным заканадаўствам,
якое падпісала Польшча. Хачу нагадаць,
што зараз адбываюцца суды над тымі, хто
вінаваты ў этнічных чыстках на Балканах.
А тут пракурор адмаўляецца распачаць
справу, якая, паводле ягоных расьсле-
даваньняў, ёсьць генацыдам па этніч-
ных прычынах.  Асівець  і звар’ яцець
толькі застаецца. Не найлепей гэта пра-
рочыць для нас, як меншасьці, у зма-
ганьнях у гэтай справе з адміністра-
цыйна-с удовым апаратам краіны. Ці
ў змозе надалей ваяваць на судовай да-
розе ў гэтай справе сем’і ахвяр. Ці не
будуць яны надалей з сваімі сямейнымі
няшчасьцямі выкарыстоўвацца інстру-
мэнтальна тымі, каму важныя толькі
галас ы выбарцаў,  а не гіс тарыч ная
с пр авядлівас ьць  і белар ус кая  год -
насьць. У гэтым месцы хачу нагадаць,
што  дз якуюч ы таксама руплівас ьці
журналістаў „Нівы”, „Часопісу”, бела-
рускіх перадач Беластоцкага радыё і тэ-
левізіі, Радыё „Рацыя” ці „Беларускім
гістарычным сшыткам” адбудоўвалі мы
памяць народа таксама і пра трагічнае
мінулае.  Мо жна ў жо  зар аз  уявіць ,
колькі трэба прысьвяціць часу, старань-
няў і сродкаў, каб да канца высьветліць
беларуска-польскія суадносіны на Бе-
лас то ч ч ыне пас ьля  вайны.  Ко лькі
мусіць мінуць яшчэ часу, каб мы маглі
паставіць помнікі і астатнім ахвярам,
калі каты перастануць быць героямі,
калі ў адносінах да нас, беларусаў, з -
боку ўладаў пачуем хрысьціянскае сло-
ва прабачце. Будзем чакаць.

Я ў г е н В апа

Калісьці  грала музыка і  тут
   Адным з найведамейшых цэнтраў

музычна-тэатральнай культуры Бела-
русі канца XVIII – пачатку XIX стагод-
дзя быў маёнтак Вінцэнта Тышкевіча
ў Сьвіслачы. У гэты час Сьвіслач пера-
жывала ці не найлепшы пэрыяд сваёй
гісторыі. Яна мела прыкметную ролю
ў эканамічным разьвіцьці рэгіёну, была
даволі значным прамысловым, гандлё-
вым і культурна-асьветніцкім цэнтрам.
На штогадовы Сьвіслацкі кірмаш, які у
таварна-грашовым абароце займаў дру-
гое месца па Беларусі, прыязджалі куп-
цы з многіх эўрапейскіх краін, шматлі-
кія госьці і “найпершыя” сямействы
краю (Радзівілы, Сапегі, Валовічы, Ель-
скія, Булгарыны, Палубінскія, Патоцкія
і інш.). У час кірмашоў мяняўся ўвесь
жыцьцевы лад Сьвіслачы, актывізава-
лася тэатральнае і музычнае жыцьце.
Кірмашы сталі адмысловым агульнага-
радзкім сьвятам з пэўнай культурнай
праграмай, у якую ўходзілі балі, мас-
карады, наведваньне тэатру, зьвярынца,
плаваньне на чоўнах і інш. Усе забавы
прапаноўваліся публіцы задарма.

   Тэатр у Сьвіслачы быў заснаваны
Вінцэнтам Тышкевічам у 1788 годзе.
Польскі дасьледнік А. Мілер адзначае:
“Былі ў Сьвіслачы здольныя артысты,
музыканты, танцоры, ставіліся балеты
і музычныя сцэны. Ня раз артысты пер-
шага разраду, праязджаючы праз
Сьвіслач, выступалі на сцэне з сваімі
талентамі”.

   Склад актораў у тэатры быў зьме-
шаны: акторы-аматары, прыгонныя
музыканты і танцоры, а пасьля адк-
рыцьця гімназіі (першая сьвецкая шко-
ла ў Гарадзенскай губерні, адна зь леп-
шых у Беларусі гімназіяў, у якой атры-
малі адукацыю многія навукоўцы, пал-
ітыкі, дзеячы культуры Беларусі, Расеі
і Польшчы) – і навучэнцы.

   Нягледзячы на тое, што ўход у тэ-
атр быў задарма, прыгонныя сяляне яго
не наведвалі, бо музыка і мова, пера-
важна француская, для простага наро-
ду былі незразумелымі. Наведвалі тэа-
тар шматлікія госьці Вінцэнта Тышке-
віча.

   Адмысловы будынак для тэатру
быў узьведзены ў пачатку 1800-ых
гадоў. Ён станавіў сабой аднапавярхо-
вае драўлянае збудаваньне пад гонта-

вым дахам. У будынку былі вялікая тэ-
атральная і дзьве танцавальныя залі,
чатыры артыстычныя прыбіральні,
агульная вітальня, кухня. Тэатр дзеіў да
20-ых гадоў ХІХ ст.

   Аснову рэпэртуару тэатру складалі
камічныя опэры такіх францускіх кам-
пазытараў, як А.Э.М. Грэтры, Б.Блеза,
Ж.Н.Меро, П.А.Мансінві і інш. Нотная
бібліятэка В.Тышкевіча складалася з
твораў Піхля, Плацыла, Сакіні, Каме-
ле. Сярод ведамых кампазытараў фігу-
равалі Ё. Гайдн, І.С. Бах, Дж. Паізела,
Л. Бакерыні, Г. Пуньяні, шэраг менш
ведамых кампазытараў: К. Абель, Э.
Гофман, К. Чыкрыяні, Ф. Хафмайстэр,
Шустэр, Высоцкі і інш.

   Як і ўсе музычныя тэатры Беларусі
таго пэрыяду, тэатар у Сьвіслачы быў
арыентаваны на заходнеэўрапейскі рэ-
пэртуар. Ведама, што для пастановак
опэрных і балетных спэктакляў у бела-
рускія гарады па запрашэньні магнатаў
прыязджалі ведамыя заходнеэўрапейс-
кія сьпевакі, інструмэнталісты, дыры-
жоры,кампазытары, балетмайстары,
прадстаўнікі знаных эўрапейскіх школ.
У прыватнаўласьніцкіх тэатрах і арке-
страх замежныя музыканты займалі
пасады капэльмайстраў і выканаўцаў-
салістаў. Можна меркаваць, што ў тэ-
атры В. Тышкевіча працаваў дастатко-
ва прафэсійны оперны калектыў, у якім,
мажліва, салістамі былі замежныя сьпе-
вакі, бо выкананьне операў такіх веда-

мых францускіх і нямецкіх кампазыта-
раў, як П.А. Мансіньі (адзін з стварань-
нікаў камічнай опэры), А.Э. Грэтры (зь
яго творчасьцю зьвязаны росквіт фран-
цускай камічнай опэры ХVІІІ ст.), І.А.
Хасэ (адзін з знаных майстроў опэры –
sesia) і іншых вымагала ад вакалістаў
пэўнага майстэрства і адмысловай рых-
тоўлі. Да таго ж, у часы Грэтры каміч-
ная опэра мела вялікі склад выканаў-
цаў – аркестр налічваў 25 музыкантаў.
Няведама, ці быў такі склад у Сьвісла-
чы, але, мяркуючы з рэпэртуару, у які
ўходзілі творы ведамых заходнеэўра-
пейскіх кампазытараў, прадстаўнікоў
аўстра-нямецкай, італійскай, францус-
кай школаў, такіх, як Ё. Гайдн, І.С. Бах,
Г. Пуньяні, Л. Бакерыні, Дж. Паізела і
інш., можна меркаваць, што прафэсій-
ны ровень Сьвіслацкай капэлы быў да-
волі высокі.

   Капэльмайстарам капэлы з 1788 па
1789 гг. быў італіец Карм’е Чыпрыяні
– кампазытар, скрыпач і дырыжор, імя
якога да гэтага часу было ўжо досыць
ведама ў Беларусі. У 1775 годзе ён быў
запрошаны князем Сапегам у Ружаны
на пасаду капэльмайстара. Пад кіра-
ваньнем К. Чыпрыяні ружанская капэ-
ла дасягнула высокага прафэсійнага
роўню. У верасьні 1776 году яго зап-
расіў да сябе ў Слонім у якасьці скры-
пача-саліста гетман Міхал Казімер
Агінскі. Пэўна што, К. Чыпрыяні быў
запрошаны В. Тышкевічам для камп-
лектаваньня Сьвіслацкай капэлы. Маж-
ліва, графам былі запрошаныя і замеж-
ныя музыкі, можа, нават з рэкамэнда-
цыі К. Чыпрыяні.

   Разам з замежнымі музыкамі, прад-
стаўнікамі розных эўрапейскіх школ, у
прыватнаўласьніцкіх тэатрах і капэлах
Беларусі, а Сьвіслач не была выняткам,
служылі мясцовыя інструмэнталісты і
вакалісты (“вольныя” – выхадцы з мяш-
чанства і зьбяднелай шляхты, працавалі
паводле кантракту – і    прыгонныя му-
зыкі). Можна толькі меркаваць, што ў
Сьвіслачы, як і ў іншых прыватнаў-
ласьніцкіх гарадох Беларусі, пры тэат-
ры была школа, у якой замежныя, а
пазьней і мясцовыя пэдагогі рыхтавалі
вакалістаў, музыкантаў, танцораў і ак-
тораў зь ліку дзяцей прыгонных, бед-
ных мяшчан, дробнай шляхты для

Сьвіслацкай сцэны. Прайшоўшы наву-
чаньне ў такіх школах, працаваўшы
разам зь ведамымі эўрапейскімі майст-
рамі ў балетных, опэрных і выка-
нальніцкіх калектывах, гэтыя танцоры,
сьпевакі і музыкі набывалі належныя
прафэсійныя ўменьні.

   Часта ў Сьвіслачы выступалі пра-
фэсійныя выканаўцы. Прыез-
ды тэатральных труп – драма-
тычных, опэрных, балетных –
прымяркоўваліся да адкрыць-
ця Сьвіслацкіх кірмашоў. Усе
прафэсійныя трупы В. Тыш-
кевіч браў на сваё ўтрымань-
не, плаціў акторам грошы, леп-
шых узнагароджваў каштоў-
нымі падарункамі. За гэта яны
павінны былі кожны дзень вы-
ступаць на мясцовай сцэне, –
сьцьвярджаў М.Рулікоўскі, –
нічога не патрабуючы ад
публікі. На такіх умовах пра-
цавалі ў Сьвіслачы гарадзенс-
кая трупа Яна Шыманскага
(1803) і артысты віленскага
тэатру пад кіраваньнем Мацея
Кажынскага (1817-1819). Гэта былі
зьмешаныя оперна-драматычныя тру-
пы, у якіх тыя самыя акторы гралі і ў
опэры, і ў драме, і ў камэдыі. Ведама,
што з 1782 году Ян Шыманскі (актор і
антрэпрэнэр) выступаў у Вільні, у 1794
г. арганізаваў трупу ў Любліне, зь якой
у 1795г. выступаў у Гародні, Шклове і
Магілёве. З 1801 па 1808 гг. Я. Шы-
манскі з перапынкамі кіраваў трупай у
Гародні, канкуруючы з трупай С. Дэш-
нэр. У 1803 г. з трупы антрэпрэнэра
А.М. Банчы-Тамашэўскага ў трупу Я.
Шыманскага перайшоў актор і сьпявак
Казімер Скібінскі (пазьней ведамы рэ-
жысэр і антрэпрэнэр). З гэтай трупай
К.Скіб інскі выступаў у Гародні,
Сьвіслачы, Зельве (1803). Увосень 1803
г. Я. Шыманскі і С. Дэшнэр аб’ядналі
свае творчыя калектывы на некаторы
час, стварыўшы тэатральную суполку,
у якой Шыманскі выступаў толькі ў
якасьці актора. Як сьцьвяржае польскі
дасьледнік С. Дэнброўскі, Я. Шыманскі
і пазьней працаваў з гарадзенскім тэат-
рам, кіраваў трупай у 1814-1815, 1826-
1830, 1839-1841 гг.

   З 1804г. К. Скібінскі граў у Менску
ў трупе Мацея Кажынскага, якая была
адной з найведамейшых у пачатку ХІХ
стагоддзя ў Беларусі. М. Кажынскі (ве-
дамы актор, сьпявак, тэатральны дзе-

яч) кіраваў менскім тэатрам з 1802 па
1805 гг. Да 1793 г. ён выступаў у вар-
шаўскім “Тэатры Нарадовым”, Люблі-
не, Львове і Кракаве, а зь вясны 1793 г.
у Гародні ў трупе Д. Мараўскага. Ка-
жынскі граў ня толькі ў драмах і камэ-
дыях, але і сьпяваў ў опэрах. Пасьля
ад’езду Д. Мараўскага, у лістападзе –

сьнежні 1793 г., ён стаў на чале гарад-
зенскай трупы як антрэпрэнэр. У 1798-
1801 гг. М. Кажынскі граў у трупе Д.
Мараўскага ў Вільні. У 1801г. Кажын-
скаму ўдалося стварыць свой опэрна-
драматычны калектыў, зь якім у 1801г.
выступаў у Гародні, а ў пачатку 1802 г.
пераехаў у Менск. Яго трупа з посьпе-
хам выступала ня толькі ў Менску, але
і ў іншых гарадох і мястэчках Беларусі
і Літвы, у 1803 г. тэатральны калектыў
выязджаў у Маскву. З 1802 па 1805 гг. у
менскай трупе М. Кажынскага граў
Ігнацы Вяроўскі (пазьней ведамы
польскі актор). З гэтым калектывам ён
выступаў у 1803 г. у Гародні і Маскве.
Увосень 1805 г. М. Кажынскі пераехаў
у Вільню. Больш за дзесяць гадоў ён
кіраваў віленскім тэатральным калек-
тывам, у які ўвайшло шмат актораў з
былой яго менскай трупы (К. Скібінскі,
І. Вяроўскі і інш.). Ня раз новы тэат-
ральны калектыў М. Кажынскага гаст-
раляваў у гарадох Беларусі, Жамойці,
Латвіі і Польшчы, у 1807 г. больш  дзе-
сяці спэктакляў было паказана ў Пецяр-
бурзе. У 1817 г. трупа віленскага тэат-
ру пабывала ў Сьвіслачы, сярод акто-
раў быў і К. Скібінскі. Летам 1819 г. гру-
па артыстаў гэтай трупы пад кіраўніц-
твам К. Скібінскага чарговы раз выс-
тупіла на Сьвіслацкай сцэне. Аснову рэ-

пэртуару складалі опэрныя творы. Трэ-
ба адзначыць, што суадносіны опэраў,
камэдыяў, драмаў у рэпэртуары зьме-
шаных опэрна-драматычных калекты-
ваў залежала ня толькі ад прыхільнась-
цяў і густу антрэпрэнэра, але і ад наяў-
насьці выканаўчых сілаў у творчым
складзе трупы.

   Паводле сьведчаньня В.
Малцужынскага, у Сьвіслач
прыязджалі і варшаўскія
славутасьці, прыкладам, Вя-
роўскі альбо Кудліч. Бана-
вэнтура Кудліч з 1801г. і да
канца жыцьця працаваў у
варшаўскім “Тэатры Нара-
довым” (актор, рэжысэр, ды-
рэктар тэатру). У гэтым жа
тэатры з 1815 г. працаваў І.
Вяроўскі.

   Трэба заўважыць, што ў
сфэру “культурнай прагра-
мы”, якая прапаноўвалася
гасьцём Тышкевіча ўходзілі
і забавы ў гарадзкім парку,
дзе месьціўся імправізаваны
летні тэатр пад адкрытым

небам. Такі ж тэатр быў і ў маёнтку гра-
фа “Symfany” (Клепачы, 9 км ад
Сьвіслачы). У тэатрах граліся сцэны з
айчыннай гісторыі, міталягічныя і
біблейскія сюжэты. Паказы зазвычай
заканчваліся ўрачыстай вячэрай у
Сьвіслацкім палацы. Пасьля вячэры
пачыналіся танцы, якія цягнуліся безь
перапынку да раніцы. Часьцей за ўсё на
балях і маскарадах выконваліся заход-
неэўрапейскія і польскія (мазурка, па-
лянэз) танцы.

   Апрача таго, у першай палове ХІХ ста-
годдзя пасьля адкрыцьця ў 1805 годзе знака-
мітай Сьвіслацкай гімназіі, пачаў дзеіць і
школьны тэатар, у якім сіламі навучэнцаў
ставіліся гістарычныя трагедыі В.Жавускага
і драмы Ю. Нямцэвіча, прымеркаваныя да
аднаго з галоўных сьвятаў, адзначаных у
Сьвіслачы штогод 29 чэрвеня – заканчэньню
навучальнага году ў мясцовай гімназіі. На
сьвята прыязджала вялікая колькасьць гась-
цей (бацькі, сваякі, сябры гімназістаў), а ў яго
праграму ўходзілі служба ў касьцёле, публіч-
ны экзамэн, тэатральны спэктакль, танцы.

   Такім парадкам, зьявы, якія адбываліся ў
культурным жыцьці Сьвіслачы, былі ў той
альбо іншай меры тыповымі для многіх га-
радоў Заходняга рэгіёну ў акрэсьлены пэры-
яд, яны былі часткай агульнага працэсу
разьвіцьця культуры Беларусі.

Іна Чуланава, культуроляг

М а с т о ў с к і  р а ё н  –  п р ы нё м а н с ка я  с т а р а н а ,
к р а й  л я со ў  і  п а к р у ч а с т ы х  б е р а г о ў.  П ом н ы я
м я с ь ц і н ы  г э т а й  з ям л і  л яж а ц ь  на ў з б оч  ц э н -
т р а л ь ны х  ту р ы с ц к і х  м а р ш р у т а ў ,  а  т а м у  ня
т а к  в ед а м ы  ш ы р о ка м у  кол у.

   Аматараў роднай беларушчыны найперш прывабяць
Гудзевічы, у якіх у 1965 г. Алесь Белакоз заснаваў літа-
ратурна-краязнаўчы музэй. У Гудзевічах у 1919-20 ў па-
чатковай школе вучылася Ларыса Геніюш – гонар і сум-
леньне Беларусі.

   У Багатырэвічах падарожнік убачыць магілы міта-
лягічных герояў Яна і Цэцыліі, на магілах – камяні з на-
пісамі. Непадалёк, як спускаесься да Нёману ёсьць ага-
леньне самастрэльнікі – геалягічны помнік прыроды.
Яшчэ адно геалягічнае радовішча – агаленьне рачных
адкладаў ля вёскі Пескі.

   Адміністрацыйным цэнтрам раёну ёсьць Масты.
Першыя пісьмовыя згадкі пра іх – 1486, 1514 гг. З 1633
праводзіліся рэгулярныя кірмашы. Быў драўляны кась-
цёл (1539), які не ацалеў. У старой частцы было 105
сядзіб, у новай за Нёманам 95 сядзіб. У 17 ст. на Нёмане
былі вадзяны млын і паромная пераправа. Шырокую ве-
дамасьць меў фанэрны завод купцоў Канапацкіх (засна-

ваны ў 1927 г.), які забясьпечваў сваёй прадукцыяй авія-
цыйную прамысловасьць.Найноўшая архітэктура гора-
ду – праваслаўная царква (1995), касьцёл Маці Божай
Тройчы Найдзіўнейшай (1990-ыя), баптысцкі храм. Ёсьць
краязнаўчы музэй “Лес і чалавек” (адчынены ў 1991 г.).
Аб’ект гонару мастоўцаў – вісомы мост празь Нёман,
аналягаў якому ў Беларусі хіба няма.

   Найбольш значныя храмы на Мастоўшчыне: Пакроў-
ская царква ў Бялавічах (1822), пабудаваная з фундацыі
ўладаньнікаў маёнтку Аскеркаў; Казанская царква ў
Дольных Самуйлавічах (1-я пал. 19 ст.); касьцёл Ушэсь-

ця Найсьвяцейшай Дзевы Марыі ў  Мікелеўшчы-
не (1823), пабудаваны паводле фундацыі Багуміла
Бу таў т-А нд р эй ков іча ; к ап ліц а ў  Па ца ві ча х ;
Троіцкі драўляны касьцёл у Струбніцы (1740),
каля яго мураваная брама і двухярусная званіца
(1856); Мікалаеўская царква ў Дубне.

   Пра некаторыя месцы крыху падрабязьней. З
1502 г. ведама Луна (назоў Лунна – вынік расеіза-
цыі), яна разьмяшчалася на Дубенскай пустэчы. З
1513 належала Янушу Багдановічу, князю Канстан-
ціну Крошынскаму, пазьней перайшла да яго зяця
– Яна  Сапегі і дачкі Ганны, быў палац. У Луне
стаіць касьцёл Сьвятой Ганны (1782), пабудаваны
паводле фундацыі караля Станіслава Аўгуста Па-
нятоўскага, у 1895 істотна перабудаваны высілкамі
княгіні Марыі Друцкай-Любецкай паводле праек-
ту Крыштапа Несялоўскага, у касьцёле 7 драўля-
ных аўтароў. У цэнтры мястэчка ёсьць таксама пра-
васлаўная царква (1898), а па дарозе на Падбара-
ны каталіцкая капліца на могілках.

   З 17 ст. ведамы Пескі. Яны належалі пану
Ляшчынскаму зь Бельску, у пач.1628 былі купле-
ныя Львом Сапегам, належалі Сапегам, з 1709 –
Стафану Тызэнгаўзу. Першы касьцёл збудавалі ў
1682, у 1685 грошы на яго выдаткаваў Казімір Ян
Павал Сапега, храм ня раз разбураўся і аднаўляў-
ся. Касьцёл Маці Божай Ружанцовай (1899-1918),
зямлю пад яго ахвяраваў граф Часлаў Красіцкі, на

ца рква  ў  Мастах

х рам у Шчэчыцах

касьцёле звон, адліты ў 1780-ым. Ёсьць Мікалаеў-

ская царква (1870).
 Яшчэ адна цікавая мясьціна – Чарлёна. У 1513 у якасьці

пасагу Ганны Крошынскай яна перайшла Яну Сапегу, доўгі
час належала Сапегам. У Чарлёне быў базыльянскі кляш-
тар, заснаваны Фрэдэрыкам Сапегам. Прыкра, але ад яго
нічога не засталося.

   Загадкавасьць маюць руіны храма ў Шчэчыцах.  Вы-
дае на тое, што гэта колішняя ўніяцкая бажніца, верагодна
забудовы 18 ст. На жаль, пакуль не ўдалося адшукаць пра
яе якіх-кольвек дакумэнтальных зьвестак. Ведама толькі,
што побач быў маёнтак Ябланова.

   У Мінявічах было лецішча Элізы Ажэшкі, якая чась-
цяком наведвалася
туды на адпачы-
нак. У вёсцы зьбе-
раглася хата, у
якой нарадзіўся
Міхась Явар (зап-
р а ў д н а е
прозьвішча Ка-
рась, беларускі
паэт, удзельнік
Грамады, ТБШ.
Сёлета мастоў-
цамі былі адзнача-
ныя сотыя ўгодкі з
дня яго нарад-
жэньня. Пахаваны
Міхась Явар, лёс
якога склаўся тра-
гічна, на могілках
у Падбаранах. У

лесе ля Мінявічаў стаіць крыж-помнік на магіле 40-ка паў-
станцаў 1863 году. Актыўнымі ўдзельнікамі збройнага чыну
былі ўладаньнік мясцовага маёнтку Ян Камінскі, жыхары
Алесь Карась, Максім Барэйка. Ёсьць помнік паўстанцам і
ў лесе ў ваколіцах вёскі Пацавічы. Дзейсным удзельнікам

паўстаньня быў і ўладаньнік маёнтку Міхайлоўка на
тэрыторыі цяперашніх Правых Мастоў Лавіцкі.
Помнік, што быў пастаўлены ў гонар яго атраду, не
захаваўся.

   Цікавая сядзіба была ў Рагозьніцы. Даўней
мя сьц ін а б ыла  ў лас нас ьцю вялі кіх к няз ёў
літоўскіх, пазьней Кезгайлаў, каралевы Боны,
Пукштаў, Ве сялоўскіх, гарадзенскіх брыгітак.
У 18 – сяр. 19 ст. быў маёнтак Сухадольскіх, у
другой пал. 18 ст. закладзены парк. Пазьней ула-
даньнікі мяняліся часта, у 1906-39 належаў Ас-

кару Мяўштовічу, апошні быў забіты бальшаві-
камі. Сядзіба забудаваная ў 1791 паводле фундацыі
Антона Сухадольскага, у якога гасьцяваў кароль
Станіслаў Аўгуст Панятоўскі. У Рагозьніцы нарад-
зіліся Януары Сухадольскі (1797 г.), мастак-баталіст,
Райнольд Сухадольскі (1804 г.), паэт. Абодва браты
(унукі Антона Сухадольскага) былі ўдзельнікамі паў-
станьня 1830-31, малодшы, аўтар ваёўных песень,
ад цяжкіх ранаў памёр. Сядзіба ў савецкі час нале-
жала мясцоваму калгасу. Цікава, што на валоданьне
ёю нядаўна прэтэндаваў граф Аляксандар Пру-
шынскі (сын Марыі зь Мяўштовічаў), які ведамы
тым, што спрабаваў кандыдаваць на прэзыдэнта Бе-
ларусі.

Падрыхтаваў Уладзімір Хільмановіч,
фота аўтара

к а п л і ч к а  ў  Лу н е

к а с ь ц ё л  у  Л у н е

Чарлёнская царква

Мікола Маркевіч (Гародня),
г ра мад з кі  дз е я ч,  рэ д ак -
т а р  з а ч ы не на й  г а з э т ы
“ П а г о н я ” :  “ Тра д ы ц ы і
сваб оды, ў  т ым ліку сва-
боды слова, у нас у Бела-
русі  маюць  т рывалыя  ка-
ран і  і  вя лікую г історыю.
Яны ў  нашай крыві ,  у на-
шым мэнталіт эце. І ніякім
ула да ро м ,  шт о  а ры ен т у-
юцца н а традыцыі ўсход-
няг а д эсп атызму, не а до-
лець  і мкненьня  беларусаў
да свабоды. Больш таго . Ў

умо ва х гляб ал із ац ыі  д ы  і нт эрнэ ту н ам аг ан ьн і
“товаришча презид ента” пабудаваць  камуна-фа-
шызм ў  адной асоб на ўзятай краіне выглядаюць
марнымі  ды безсэнсоў нымі.”

(заканчэньне, пачатак на старонцы 3)

Цягам 2003 году «Свой Лад» зьмяшчаў надзённыя гутаркі зь ведамымі людзьмі, якія працу-
юць на глебе Беларускага нацыянальнага Адраджэньня. У апошнім нумары году прапануем ва-
шай увазе найбольш яскравыя выказваньні гэтых асобаў. Шчыра зычым усім нашым сябрам і
настаўнікам у новым годзе жыцьцёвага плёну, творчага натхненьня і дасягненьня сваіх мараў.

М а р ц і н  Р э м б а ч
(Бе лас ток),  старшыня
Цэнтру Грамадзянскай
адукацыі  П ольшча-Бе-
ларусь, журналіст, гра-
мадзкі дзеяч: “Беларусь
і  Беларусы не патрабу-
юць  польскай дапамогі ,
ім патрэбныя польскае
супрацоўніцтва, польскі
партнэрскі  падыход, ім
патрэбна, каб  палякі ад-
м о в іл і с я  ад  п ач уц ь ц я
б о ль ш а й  да с ь в е д ч а -
насьці,  ад  польскага па-
ранаічнага страху перад
“дзікім, барбарскім” Усходам. Гэта праўда, што ў
Беларусі  цяжкая сытуацыя, аднак Беларус –  гэта
не няўдачнік, які выцягвае руку па дапамогу. Ён
ёсьць чалавекам, які  жыве ў  турботах, не дае сабе
рады з рэчаіснасьцю, як ая  супраць  ягонай волі
стваралася  дзесяцігоддзямі”.

Пшэмыслаў Фе нрых
(Шчэцін),  ветэран “Са-
л ід арна сьці ”,  к іраў нік
праграмаў Шчэцінскага
Фонду разьвіцьця мясцо-
ва й дэмак ра ты і :  “ Ду-
маю, што шанцы ў вас
ёсьць,  бо шанцы ёсьць
заўс ёды.  Ал е,  мяр кую,
будзе  вельмі  скл адана,
трэба будзе пераадоль-
ваць значныя цяжкасьці.
З  а д на г о б ок у,  п ра з
П ол ь шч у ц я пе р  будз е
выхад на ўсю Эўропу, ў

Унію. Зь іншага ж боку, гэта будзе  мяжа сфэраў уп-
лыву, пэўна што цывілізацыяў.  Зразумела, вы будзе-
це  эвалюцыянаваць ў усходні бок . Расейск ія ўплы-
вы будуць мацнець. Гэта вялікая складанасьць. І ўсё
ж мне падаецца, што ў вас  ёсьць вялізны патэнцыял
самакіраваньня.  Яго трэба парадкаваць. Пакуль ён
блякуецца зьверху, але ён ёсьць.”

А п а н а с  Ц ы х у н
(Гародня),  краязнав ец ,
п і с ь ме нь н ік ,  в е т э р а н
беларускага  руху:  “Сама
дарагое для  чалавека -
г э т а  род н а е  с ло в а  а д
м а ц і .  С а м а  с т ра ш н а е ,
ш то  люд з і  з а бы в а юц ь
самага дарагога чалаве-
ка -  маму і  разам з тым
забываюць  роднае сло-
ва. Бяз мовы няма нацыі
і  няма народу. Той, хто
кінуў  сваё роднае гняз-
до  і  пайшоў  шукаць  лёгкага хлеба -  напалову ўжо
не Беларус. Ён прымыкае да чужой мовы, іншай
культуры. Сы туа цыя  ц япе р цяжкая . Але , н ав ат
сёньня , да мяне прыходзяць  беларускамоўныя сту-
д энты. Дый у г історыі  нашай столькі  выдатных
асобаў. Мы аджываем свой век, а перад  вамі  шы-
рокая дарога, пуцявіна, па якой трэба крочыць  і
будаваць  сваё.”


